
EXPTE. 2022/G010/000006

ACTA SESIÓN ORDINARIA 
CONCELLO PLENO 

28 DE XULLO DE 2022

Sres./ Sras. Asistentes:

Sr. Alcalde-Presidente:
D. Eduardo J. Parga Veiga

Sres./Sras. Concelleiros/as:
D. Miguel Ángel Fernández Mirás
Dna. Mª Soledad Blanco Gorín
Dna. Noelia Freijeiro Novo
Dna. María del Pilar Doldán Pose
D. Walter Pardo Añón
D. Sergio Manuel García Villar
Dna. María Manuela Álvarez Rey 
D. José Ángel Garrido Suárez
Dna. Leticia Naya Varela
D. Miguel Ángel Varela Varela
D. Alfredo Cañizo Garrrido

Escusa a súa asistencia:
D. Fernando Rodríguez Baldomir

Secretaria:
Dna. Mª Loreto López Fernández

No Salón de Plenos da Casa do Concello, sendo as 20:00 horas do día vinte e oito
de xullo de dous mil vinte e dous e previamente convocados, reúnense en primeira
convocatoria baixo a Presidencia do Sr. Alcalde-Presidente, D. Eduardo J. Parga Veiga,
asistidos da Secretaria da Corporación, Dna. Mª Loreto López Fernández, os/as Sres./Sras.
Concelleiros/as arriba expresados, asiste á sesión a interventora da Corporación, Dna.
Ana María Iglesias Gato, ao obxecto de celebrar sesión ordinaria. 

Comprobado  que  asisten  número  suficiente  para  a  válida  constitución,  o  Sr.
Alcalde-Presidente  declara  aberta  a  sesión  pasándose  a  examinar  os  asuntos
comprendido na Orde do Día que é o seguinte:

ORDE DO DÍA

PARTE I: ADOPCIÓN DE ACORDOS  

1º.-  APROBACIÓN,  SE  PROCEDE,  DA  ACTA  DA  SESIÓN  EXTRAORDINARIA
CELEBRADA O DÍA 13 DE MAIO DE 2022.

De acordo co disposto no art. 91 do Real Decreto 2568/1986, do 28 de novembro,
polo que se aproba o Regulamento de Organización, Funcionamento e Réxime Xurídico
das Entidades Locais, o Sr. Alcalde-Presidente consulta aos/as Sres./Sras. Concelleiros/as
se  desexan  facer  algunha  observación  a  acta  da  sesión  extraordinaria
(2022/G010/000004) celebrada o día 13 de maio de 2022 e que estaba pendente
de aprobar, non formulándose ningunha observación queda aprobada a mesma. 

2º.- APROBACIÓN, SE PROCEDE, DA ACTA DA SESIÓN ORDINARIA CELEBRADA O
DÍA 26 DE MAIO DE 2022.

De acordo co disposto no art. 91 do Real Decreto 2568/1986, do 28 de novembro,
polo que se aproba o Regulamento de Organización, Funcionamento e Réxime Xurídico
das Entidades Locais, o Sr. Alcalde-Presidente consulta aos/as Sres./Sras. Concelleiros/as
se  desexan  facer  algunha  observación  a  acta  da  sesión  ordinaria
(2022/G010/000005) celebrada o día 26 de maio de 2022 e que estaba pendente
de aprobar, non formulándose ningunha observación queda aprobada a mesma. 

3º.- APROBACIÓN INICIAL DO SUPLEMENTO DE CRÉDITO 2/2022.

Dáse lectura ao ditame da Comisión Especial de Contas: 

Antecedentes:

1.-  Mediante  de  providencia  de  alcaldía  de  data  12  de  xullo  de  2022  dispúxose  a
incoación dun expediente de modificación do orzamento mediante un suplemento de
crédito por importe de 631.896,83 € na aplicación 1532.61900 e destinado a dotar de
crédito suficiente para autorizar os seguintes investimentos:

DENOMINACIÓN
ORZAMENTO

DE 
LICITACIÓN

DIRECCIÓN
DE

OBRA
TOTAL

Mellora da capa de rodadura dos  camiños en 
Aviño 34.670,88 € 728,38 € 35.399,26 €
Melloras na pavimentación da  rúa  Ramona  
Criado 41.386,16 € 869,46 € 42.255,62 €

Mellora da pavimentación dos camiños en Bicerrán 48.380,87 € 1.016,40 € 49.397,27 €
Mellora da pavimentación dos camiños en Cambre 45.751,82 € 961,18 € 46.713,00 €
Mellora da pavimentación dos camiños en Aviño 43.983,27 € 924,02 € 44.907,29 €
Mellora da pavimentación dos camiños en Beo, 
Piñeiros e Bicerrán 42.451,91 € 891,84 € 43.343,75 €
Melloras na travesía Rua Ventorrillo e Rúa Escorial 
e Camiño de Sorrío 29.561,29 € 621,04 € 30.182,33 €
Mellora da capa de rodadura dos camiños: Pedra 
Queimada, Cerqueda e Seiruga 48.393,57 € 1.016,67 € 49.410,24 €
Mellora da capa de rodadura nos camiños de 
Pedreiriña 32.951,60 € 692,27 € 33.643,87 €

Mellora da capa de rodadura do camiño de Pernes 43.819,17 € 920,57 € 44.739,74 €

DENOMINACIÓN
ORZAMENTO

DE 
LICITACIÓN

DIRECCIÓN
DE

OBRA
TOTAL

Mellora da capa de rodadura dos camiños de 
Pernes ata A Pedrosa 62.626,30 € 1.315,68 € 63.941,98 €
Mellora de pavimentación do camiño de Beo a 
Vigo 29.821,64 € 626,50 € 30.448,14 €
Acondicionamentos na parroquia de San Xulián: 
rúa As Neves e camiño na Pedreiriña 37.467,67 € 787,14 € 38.254,81 €
Mellora da pavimentación camiño Pedrosa a 
Trémoa e ampliación saneamento no Vilar 42.822,44 € 899,64 € 43.722,08 €

Mellora capa de rodadura dos camiños en Asalo 34.806,22 € 731,23 € 35.537,45 €
TOTAIS 618.894,81 € 13.002,02 € 631.896,83 €

2.- Consta memoria de alcaldía xustificativa da modificación asinada dixitalmente en data
13 de xullo de 2022 onde se explica a finalidade e xustificación deste suplemento. 

3.- O concepto de ingreso con cargo ao cal se suplementan eses créditos é o remanente
de  tesouraría  para  gastos  xerais  da  liquidación  do  exercicio  2021,  que  ascendeu  a
2.537.481,57 euros e dos que hai dispoñibles 1.981.397,89 € euros.

4.- A interventora municipal emite informe favorable á tramitación do expediente en data
14 de xullo de 2022.

En  consecuencia  e  de  conformidade  co  establecido  no  artigo  177  do  Real  Decreto
Lexislativo 2/2004, do 5 de marzo, que aproba o Texto Refundido da Lei Reguladora das
Facendas Locais, é polo que se propón a adopción do seguinte, ACORDO:
Primeiro.  Aprobar  inicialmente  o  suplemento  de  crédito  2/2022  por  un  importe  total  de
631.896,83 euros na aplicación de a gasto 1532.61900, financiado con remanente de tesouraría
para gastos xerais da liquidación do orzamento do ano 2021 (concepto 870.00):

EXPEDIENTE DENOMINACIÓN
CÓDIGO

DE 
PROXECTO

ORZAMENTO
DE 

LICITACIÓN

DIRECCIÓN
DE

OBRA
TOTAL

2022/U039/000001 Mellora da capa de rodadura 
dos  camiños en Aviño 2022/4/AVIN1/1 34.670,88 € 728,38 € 35.399,26 €

2022/U039/000002 Melloras na pavimentación da
rúa Ramona Criado 2022/4/RAMON/1 41.386,16 € 869,46 € 42.255,62 €

2022/U039/000003 Mellora da pavimentación dos
camiños en Bicerrán 2022/4/BICER/1 48.380,87 € 1.016,40 € 49.397,27 €

2022/U039/000004 Mellora da pavimentación dos
camiños en Cambre 2022/4/CAMBR/1 45.751,82 € 961,18 € 46.713,00 €

2022/U039/000005 Mellora da pavimentación dos
camiños en Aviño 2022/4/AVIN2/1 43.983,27 € 924,02 € 44.907,29 €

2022/U039/000007
Mellora da pavimentación dos
camiños en Beo, Piñeiros e 
Bicerrán

2022/4/BEPIB/1 42.451,91 € 891,84 € 43.343,75 €

2022/U039/000009
Melloras na travesía Rua 
Ventorrillo e Rúa Escorial e 
Camiño de Sorrío

2022/4/VESSO/1 29.561,29 € 621,04 € 30.182,33 €

2022/U039/000010
Mellora da capa de rodadura 
dos camiños: Pedra 
Queimada, Cerqueda e 
Seiruga

2022/4/PEQUE/1 48.393,57 € 1.016,67 € 49.410,24 €

2022/U039/000012 Mellora da capa de rodadura 
nos camiños de Pedreiriña 2022/4/PEDRE/1 32.951,60 € 692,27 € 33.643,87 €

2022/U039/000013 Mellora da capa de rodadura 
do camiño de Pernes 2022/4/PERNE/1 43.819,17 € 920,57 € 44.739,74 €

EXPEDIENTE DENOMINACIÓN
CÓDIGO

DE 
PROXECTO

ORZAMENTO
DE 

LICITACIÓN

DIRECCIÓN
DE

OBRA
TOTAL

2022/U039/000014
Mellora da capa de rodadura 
dos camiños de Pernes ata A 
Pedrosa

2022/4/PEPED/1 62.626,30 € 1.315,68 € 63.941,98 €

2022/U039/000015 Mellora de pavimentación do 
camiño de Beo a Vigo 2022/4/BEOVI/1 29.821,64 € 626,50 € 30.448,14 €

2022/U039/000016
Acondicionamentos na 
parroquia de San Xulián: rúa 
As Neves e camiño na 
Pedreiriña

2022/4/SANXU/1 37.467,67 € 787,14 € 38.254,81 €

2022/U039/000017
Mellora da pavimentación 
camiño Pedrosa a Trémoa e 
ampliación saneamento no 
Vilar

2022/4/VILAR/1 42.822,44 € 899,64 € 43.722,08 €

2022/U039/000018 Mellora capa de rodadura dos
camiños en Asalo 2022/4/ASALO/1 34.806,22 € 731,23 € 35.537,45 €

TOTAIS 618.894,81 € 13.002,02 € 631.896,83 €

Segundo. Expor ao público o correspondente expediente durante quince días mediante a
publicación no Boletín Oficial da Provincia.
Terceiro. Aprobar, con carácter definitivo, o devandito expediente se contra o mesmo
non fosen presentadas reclamacións durante o período de exposición pública.
Cuarto. Publicar, unha vez aprobada a modificación, un resumo da mesma a nivel de
capítulos no Boletín Oficial da Provincia.

O voceiro do grupo municipal do BNG, Sr. Varela Varela: “Este suplemento
de crédito financiado co remanente de tesouraría para gastos xerais, ao noso entender é
un gasto de marcado carácter electoralista.

O seu grupo de goberno segue estancado nas políticas prehistóricas do bacheo,
farolas e queren investir 631.896,83 € en 15 proxectos cuxa denominación é, “Proxecto
mellora  da  capa  de  rodadura”  ou  “Mellora  da  capa  de  pavimentación”,  por  certo,
gustaríame que me explicase cal é a diferenza.

Son electoralistas porque son todos contratos menores, o que lles facilita a súa
contratación, dividen os proxectos dunha mesma vía en dous proxectos ou máis, para
que non superen os 50.000 € e así sexan contratos menores, para poder telos rematados
antes das eleccións de maio do 2023. Non contemplan o ensanchamento da vía, nin a
previsión  de  dotalos  de  servicios  como pode  ser  o  saneamento,  naquelas  que  aínda
carecen de este servicio, ou o soterramento de conducións eléctricas onde sexa posible.

Como dixen antes, seguen vostedes na prehistoria política, non avanzan e este
concello vai en retroceso e decadencia. Non inverten nin un só euro deste remanente en
servicios,  como  poderían  ser:  saneamento  nas  parroquias  que  aínda  carecen  deste
servicio;  conservación  do  medio  ambiente  e  o  patrimonio;  aforro  enerxético;  maior
atención  ás  persoas  maiores,  dependentes  e  igualdade  social,  non  inverten  nin  en
educación nin en cultura.

Non é ningunha vergoña pola súa parte recoñecer que non dan para mais, pero só
teñen que fixarse nos concellos da contorna, e non vou falar do concello de Carballo,
senón dun concello amigo seu, A Laracha, que está gobernado polo seu mesmo partido

que  hoxe  leva  ao  pleno  un  suplemento  de  crédito  con  cargo  ao  remanente,  para
incorporar 585.155 €. Pero a diferenza de vostedes, que invisten en pavimentación, o PP
de A Laracha vai  investir  parte  do  remanente  en:  adquisición  de terreos para novos
espazos  dotacionais;  renovación  integral  da  piscina  municipal;  reforma  centro  socio-
cultural;  redacción estudo técnico para por en valor a Carballeira de San Fins e plan
especial da Igrexa de San Martín de Lestón.

  
Polo ben dos veciños e veciñas de Malpica, dende o BNG pedímoslle a vostedes,

que proclamaron na moción de censura que viñan facer unha rexeneración democrática,
que deixen de facer estas políticas electoralistas baseadas no bacheo, na farola e as
festas. E se esta é a súa política ou o seu proxecto político, o mellor que poderían facer
pola veciñanza de Malpica sería non presentarse ás vindeiras eleccións do ano que ven,
porque outros catro anos máis gobernados por vostedes, sería unha catástrofe para o
concello de Malpica.

A  pesares  de  todo,  como  as  necesidades  de  este  concello  son  tantas  e  tan
grandes,  o grupo municipal  do BNG, por responsabilidade política,  vaise abster neste
punto, aínda que pensamos que este suplemento de crédito con cargo ao remanente de
tesouraría basease en criterios electoralistas de cara a maio do 2023”.   

O  Sr.  Alcalde-Presidente:  “Estes  proxecto  que  traemos  hoxe  aquí  están
baseados  en  demandas  dos  veciños  e  ademais  nós  vemos  que  son  necesarios.  Nós
cremos  que  estas  vías  todas  teñen necesidade,  non  de  bacheo,  senón  de  meter  un
aglomerado novo. Vostede xa sei o que pensa, non sei o que pensarían os veciños oíndo
falar. 

Sobre o aforro enerxético entrou un proxecto e só estamos a expensas de que se
fagan os informes e sacar o cambio das luminarias de todo o concello, non se vai usar o
remanente para iso, é un proxecto que se vai licitar o máis pronto posible tan pronto o
permitan os servizos técnicos do concello. 

Do que fala do concello de A Laracha,  que é o dobre do noso...  A Laracha en
reparar estradas está todo o ano... ata que chegas a un proxecto o que non podes é
deixar un bache, porque produce un accidente, un deterioro... cando chega a hora da
verdade e decides que esa estrada é unha necesidade fas unha inversión. 

Despois de que son contratos menores: onde o viu? hai algún proxecto que diga
iso? A contratación a decido eu cando chegue a hora... pon contrato menor? Podo quitar
un lote... ou podo quitar un contrato menor ou é ilegal? 

O voceiro do grupo municipal do BNG, Sr. Varela Varela: “Eu non dixen que
fora ilegal?”

O Sr.  Alcalde-Presidente:  “Se  eu  fago  unha  estada  non  lle  vou  unir  outra
estrada, son proxectos distintos son zonas distintas. 

A  segunda  parte  de  que  isto  sexa  electoralista,  por  que?  Son  necesidades.  O
remanente, sabe que hai uns prazos, se abriu a man pero no ano 2023 ten que estar
executado, aínda que estea contratado no 2023 non se pode facer no ano 2024. Entón eu
teño que tentar facer as obras ao longo do ano 2023 porque no 2022 entre contratar e

unhas cousas e outras non vai ser, coincide que é o ano electoral pero coincide que é o
ano que te din que non te podes pasar, salvo que o Estado o cambie. A día de hoxe a
decembro de 2023 temos que ter feito, non contratado. 

Polo  tanto,  estamos  tentando  levar  a  cabo  proxectos  que  podamos  executar
porque sabe coma min que os procesos de licitación son largos e logo se alarga no tempo
a execución e logo temos outro problema que é o incremento de prezos... Entón o que
estamos  buscando  son  fórmulas  rápidas  de  execución...  se  iso  é  electoralista?...  se
coincide que o ano que ven son as eleccións... pero é o que lle digo en decembro de 2023
ten que ter todas as obras feitas, esta é unha primeira fase, logo ven outra fase”. 

O voceiro do grupo municipal do PSdeG-PSOE, Sr. Pardo Añón:  “É pouco
ambiciosos,  é a política que utilizades vós cando ven a campaña electoral, o bacheo,
unha capa de rodadura, un banco nalgún lado,... o que nos ten acostumado o PP nos
últimos anos. 

O concello de Malpica perdeu uns 2.000 habitantes en doce anos, iso quere dicir
que non tedes políticas de futuro,  ambiciosas...  para a xente non é atractivo vivir en
Malpica por isto. 

Tivestes unha maioría absoluta que perdestes por estas políticas fronte a unhas
persoas que entrabamos de novatos na política, cando se perde fronte a novatos hai que
mirar moito como se perdeu e seguides facendo as mesmas políticas:  cero euros na
promoción do noso patrimonio; cero euros en promoción turística; cero euros nos edificios
de educación, sanidade e cultura; cero euros en promoción económica; cero euros en
medio ambiente... se falamos de medio ambiente quitastes as nasas da praia, quitastes o
corazón da rúa para escondelo e poñelo nun sitio menos vistoso, é porque o puxo o PSOE,
non é por outra cousa. 

Non hai un metro de senda neste remanente, as obras son todas obras menores e
partides un camiño en Pernes para convertelo en menor para que a contratación sexa
máis rápida e a podades facer na campaña electoral. 

Vostede que leva vinte anos na política sabe igual ca nós como é a lei, as obras
ata 50.000 € e pódense contratar con tres orzamentos de aí para arriba hai que sacar a
licitación. 

Non tedes un proxecto de pavimentar un núcleo enteiro, partides pistas porque así
se pode contratar máis rápido e lavar a cara dunha política nefasta. Tentades lavar a cara
do que realmente non fixestes, nada... quitar fotos das obras do goberno anterior iso si:
no parque infantil, na Camposa...

Facedes obra menores porque no 2023 hai que facer todo porque senón non vos
vai  dar  tempo.  Nós  tiñamos  de  urxencia  o  remanente  nunha  comisión,  en  plena
pandemia,  o saneamento de Beo...  vós votastes en contra dunha urxencia sabendo que
votabades en contra dunhas obras... eu entendo que vos poñades nerviosos e digades
que non pero o fixestes. 

Se atendemos as demandas dos veciños para as necesidades básicas dos veciños
non chegan 3.000.000 €... nunha segunda fase ides liberar outros 600.000 € e despois

outros 600.000 e irán ao extraxudicial, que vai ser de “aupa”, isto é a vosa xestión... se a
vosa xestión é esconder as nasas ou tiralas, esconder os corazóns, non aplicar nada en
patrimonio... se a xestión é ir sacar unha foto co Juan Sebastián El Cano para a promoción
económica do concello, a verdade e que temos moito que pensar, porque falando cos
establecementos, cos bares, cos hostais... porque notaron un incremento grazas a esa
foto... o nunca visto. Se esa é a innovación que tendes: pavimento, rodadura, aglomerado
por  aquí  ...  obras  menores  e  a  ver  se  as  facemos  antes  de  que  acabe  a  campaña
electoral... esta é a vosa política... nada para o campo da festa de Mens... non sabemos
nada do terreo para o centro médico, nada para o teleclube... esas son as vosas políticas,
nada ambicioso. 

Son 631.000 € de bacheos e de bancos, un extraxudicial de 500.000 ou 600.000 €
e outra fase de liberar remanente de 600.000, en total 1.800.000 € que foi o que votastes
en contra cando o levabamos nós, e ao final as necesidades son as mesmas...  e nos
chamastes mentireiros e Pinochos publicamente e ao final... as necesidades dos veciños
as sabemos todos o que pasa que vós o disfracedes dunha maneira e dicides á xente que
somos un mentireiros pero non... isto é real. 

A ver se pasan rápido estes dez meses e a xente se dá conta que non mirades
máis que polo bacheo e non tedes ambición política e o concello vai  perdendo máis
xente, máis xente e máis xente”. 

 O concelleiro non adscrito, Sr. Cañizo Garrido: “Son as que decidimos e as
obras que virán a outro pleno”. 

O Sr.  Alcalde-Presidente:  “Nós  levamos  nove  anos  que  non  levamos  doce,
entón o seu equipo de goberno... dáse a casualidade que nós en oito anos en Malpica se
fixo unha gardería, un cento de saúde, unha depuradora... nós en oito anos para Malpica
calcúlase que trouxemos máis de 8.000.000 € se iso non é xestión... vostede en dous
anos non fixo nada. 

Vostede fala de promoción turística e promoción patrimonial,  nós agora mesmo
temos un proxecto de 600.000 €, xa temos outros proxectos, que xa son doutro tipo onde
van saneamentos, onde van sendas... 

Sobre  o  saneamento  de  Beo  non  llo  vou  permitir...,  este  equipo  de  goberno
anterior tiña un acordo con Augas de Galicia que nos facía a depuradora, un acordo de
compra de dúas parcelas... vostede o botou abaixo e vostede venme dicir a min que voto
en contra, o saneamento de Beo estaría... porque isto de facer saneamentos e non ter
onde botalos é moi do PSOE. Nós tiñamos un acordo con Augas de Galicia, que nos deu
as  zonas  onde  poñelo...  e  tiñamos  o  compromiso  que  tiñamos  que  poñer  o  solo  a
disposición de Augas de Galicia... non deu tempo antes das eleccións e se deixou toda a
documentación preparada, a dos donos das fincas, as taxacións feitas, os propietarios
gastaron un montón de cartos... só faltaba facer o pago e vostede deulle para atrás... e
vostede venme dicir a min que este grupo de goberno no pelexou polo saneamento de
Beo, é de vergonza, polo menos cale a boca... porque é demostrable. 

Sobre  o teleclube é unha infamia  o  que vostede está dicindo...  vostede di  no
periódico que chegaron a un acordo coa Igrexa e que van facer no teleclube un centro
cultural e que a Deputación lle vai dar un diñeiro, que xa está todo listo. Chego á alcaldía

e chamoume alguén de Buño, vós sabedes ben quen é...  dixo o alcalde que todo iso
estaba listo para facer, que xa estaba o proxecto, que xa estaba o convenio coa Igrexa, o
acordo coa Deputación, eu volo preguntei despois de acabar un pleno, me dixestes hai
uns problemas e non hai nada, lle pregunto ao arquitecto que lle tiñades encargado o
proxecto e hai unha memoria, non hai un proxecto...”. 

Prodúcese un cruce de intervencións entre o Sr. Alcalde-Presidente e o concelleiro,
Sr. García Villar. 

O Sr. Alcalde-Presidente:  “Nin tendes acordo coa Igrexa porque non o teño
eu... porque eu fun aló e non hai nada, está firmado? Si ou non? Este concello ten un
acordo coa Igrexa para a cesión do local para que nós podamos inverter diñeiro alí? Non,
o proxecto está feito? Non”. 

O voceiro do grupo municipal do PSdeG-PSOE, Sr. Pardo Añón:  “Porque
nós botastes fóra, fun ao arcebispado co Sr. Cañizo, despois falei co cura de Buño e hai
un convenio”. 

O Sr. Alcalde-Presidente:  “A día de hoxe que ves dicir ti do teleclube, se do
teleclube ao día de hoxe non hai nada, estase co proxecto, estivo o cura alí para decidir o
que queriamos máis o que non queriamos, mirouse con secretaria que tipo de convenio,
e non pode ser convenio ter que ser contrato, falouse coa Igrexa coa parte xurídica da
Igrexa... e agora estamos nese proceso pero non hai nin financiamento para iso porque
non hai proxecto, non hai convenio feito porque depende do proxecto, hai que saber o
valor do proxecto para saber os anos do contrato a 30, a 35...

Vostede o dixo na prensa, pero non só iso, é que os veciños viñeron a min a dicir
iso, que só faltaba que eu decidira facer a obra e é mentira. Eu vós preguntei un día ao
acabar o pleno e me dixestes: non hai nada, houbo un problema e está sen facer nada. 

Vostede non culpe ao PP do que non foi capaz de facer, porque vostede gobernaba
en maioría, porque vostede foi alcalde gracias a que dous socios seus o votaron para ser
alcalde, tiña dous socios, como eu teño un socio e teño que consultar con el se quero
facer unha cousa, polo menos nestes termos de volume de diñeiro. Vostede non foi quen
nin que o BNG nin o Sr. Cañizo aprobaran o que quixo levar a cabo, non lle bote a culpa
ao PP cando foi vostede quen non foi capaz de negociar cos seus socios e levar a cabo
algo... vostede tiña maioría, non necesitaba do PP, e despois quería que llo aprobaramos
porque non llo aprobaba nin o BNG nin o Sr. Cañizo... e como se eu traio isto ao pleno, e o
Sr. Cañizo, que é o meu socio di que non vota, teño un problema porque con el teño
maioría, sen el non teño maioría, iso é a realidade, deixe de vender que o PP... vostede
non necesitaba do PP para nada, tiña maioría suficiente, sete contra seis, podiamos poñer
como quixeramos pero vostede sacaba as cousas para adiante, non foi capaz, iso o ten
que mirar. Neste caso a vostede lle pasou o que lle pasou pero non por culpa do PP, a
vostede o puxeron aquí co voto de dous socios senón vostede non tiña suficiente para ser
alcalde, porque vostedes son catro e nós do PP somos seis. Non tente botar a culpa a que
non a ten, a culpa non é máis que de vostede que non foi capaz de xuntar ao equipo de
goberno e non foi capaz de levar a cabo unha inversión de seiscentos e pico mil euros, xa
non poido celebrar a informativa e xa non puido seguir o seguinte paso que era lévalo ao
pleno. 

Nós traemos aquí unha fase, son necesidades, xa lle dixen que podería ser que
coincidiramos en obras, nunha segunda fase será outro tipo de obra, ti tes 600.000 €
para gastar pero unha obra vale 300.000 € e outra 200.000 €... e nun concello das nosas
características, no que os recursos son os que son, ao mellor as obras hai que fácelas por
fases, porque ti non podes facer unha obra de 700.000 €, porque non os tes, ou se fas
esa obra non atendes ao resto do concello. 

Hai núcleos que temos determinado facer, se tomará a decisión de se os facemos
enteiros  ou  se  busca  o  financiamento  por  outro  lado...  respecto  a  compra  da  finca
estamos niso pero a finca non vale 50.000 €, hai que comprar tres fincas: dous para Beo
máis outra para o centro médico, van ir no remanente, se non de onde imos quitar os
cartos, non imos ir a un préstamo para comprar as fincas e empeñarnos. 

Temos unha diferencia con vostede, de cando vostede meteu en obras 700.000 €
a hoxe é un 40% máis de gastos no mesmo contrato”. 

O voceiro do grupo municipal do PSdeG-PSOE, Sr. Pardo Añón: “Aprobaralo
antes”. 

O Sr. Alcalde-Presidente: “Ti non fostes capaz de aprobalo, verdade?” 

O voceiro do grupo municipal do PSdeG-PSOE, Sr. Pardo Añón:  “Vostede
votou en contra. Todos somos representantes dos veciños, tanto é responsabilidade do
goberno aprobar as obras como da oposición”. 

O Sr.  Alcalde-Presidente:  “Vostede non foi  capaz,  con  maioría  absoluta,  de
traer as obras e levalas a cabo, eu voulle demostrar, non tendo a maioría absoluta o PP
pero temos un socio, que hoxe imos aprobalas aínda que vostede se absteña ou vote que
non, esa é a diferenza, eu se foramos catro tería que negociar contigo, tería que negociar
con el... pero teño unha maioría absoluta e vostede a tiña, vostede non chamou ao PP
para nada, chamoume a min? Non. Os seus socios sabían outro tanto coma min e votaron
o que lle votaron na comisión, e iso non é culpa do PP é culpa súa”.   

O  voceiro  do  grupo  municipal  do  PSdeG-PSOE,  Sr.  Pardo  Añón:
“Remanente: cando vostede estaba na oposición, como eu agora... somos representantes
do pobo,  somos representantes estando na oposición,  estando no goberno.  Cando eu
levei esas obras porque eran urxentes, había que levalas antes de decembro de 2020,
era a data límite, había que votar a urxencia... eu din aos meus socios de goberno as
memorias aínda que digan que non, ... nesa memoria ía a Camposa en Buño, que agora
se sacan fotos, e o parque infantil,  e os que gobernades agora votastes en contra da
urxencia desas obras e agora esas obras valen un 40% máis, tamén é responsabilidade
vosa votar as obras que se podan facer para satisfacer as necesidades do pobo... pero
votastes en contra por terquedade, por ir contra dun goberno, porque fostes a machete
desde o día  un.  No tempo que  estivestes  na oposición  non trouxestes  nin  unha  soa
proposta e nós si, estando aínda non un ano na oposición, presentamos propostas de
futuro estando na oposición. Vostedes non trouxeron nin unha proposta de futuro para
Malpica nin unha, e foron a machete... e iso o está pagando o pobo. 

O teleclube: fomos á Deputación cunha memoria, despois falamos co cura, temos
o convenio e non o asinamos porque un mércores eu non podía ir asinar e ao mércores

seguinte o cura ingresou, o cura tiña un poder, que tamén o teño... pregúnteo ao Sr. cura
de Buño... ten o convenio, houbo un borrador e un oficial, hai un poder do arcebispado
onde pode asinar D. Manuel e hai un anteproxecto, hai testemuñas nesta sala máis en
Buño. Eu presento os papeis mañá, os fago públicos. 

Saneamento de Beo: vostede di que había un convenio con Augas de Galicia, que
había comprado as fincas...”. 

O Sr. Alcalde-Presidente: “Non dixen convenio, dixen compromiso”.

O voceiro do grupo municipal do PSdeG-PSOE, Sr. Pardo Añón:  “Hai un
compromiso con Augas de Galicia... eu fun co Sr. Cañizo a Augas de Galicia e fun falar
con Teresa Gutiérrez e o compromiso se parou, sabes por que? Porque había vinte e oito
fincas para comprar, das cales unha que se ía comprar non estaba marcada por Augas de
Galicia. Eu traio publicamente o convenio do teleclube, o poder co cura e anteproxecto e
vostede ten que traer publicamente o plano dos terreos de Beo, eu o teño, e hai un lote
de fincas en verde, violeta, laranxa e roxo, e vostede colleu unha que non está marcada,
e  Augas  de  Galicia,  palabras  de  Teresa  Gutiérrez,  parou  o  compromiso  porque  o  se
compran as fincas que marcara ela ou non se facía, e se vostede di tanto a verdade colla
o plano de Augas de Galicia e fágao público, porque eu teño unha foto, e está marcado
cunha “x” a finca non marcada por Augas de Galicia e que vós queredes comprar. 

Agora explica á xente por que queres comprar esa finca, canto vale a finca... por
que quere comprar unha finca que non quere Augas de Galicia?

O Sr. Cañizo estaba na conversa e coñecía o tema. 

Falamos de oito anos de xestión, do centro de saúde, da depuradora... eu se son o
xefe do PP e inverto 8.000.000 € nun pobo e perde a maioría absoluta eu o poño de
suplente. Despois de 8.000.000 € que inverteu a Xunta de Galicia en Malpica vostede
perde fronte a catro novatos, eu poño de suplente, igual vai titular.  

Despois o de negociar entre socios de goberno vostede o ten moi claro, estes
proxectos son de Cañizo, que é quen leva a pavimentación dos camiños rurais, é como o
problema das ventás de Barizo... teño un socio que teño que negociar con el e as ventás
aínda están sen poñer, iso é a negociación, iso é a política, agora. 

O representantes do pobo temos cada un na nosa man saber se van as cousas ou
non, desde que estamos aquí é nosa responsabilidade se as cousas se fan ou non. Eu
traio mañá aquí ou o fago publicamente na prensa o convenio do telecluble, o poder do
cura e o anteproxecto e vostede traía o plano das fincas de Augas de Galicia”.  

O Sr.  Alcalde-Presidente:  “Pierre,  que  era  o  enxeñeiro  nomeado  para  este
tema, foi o que levou a depuradora de Malpica, o enxeñeiro xefe, foi o encargado de levar
o tema de Beo, eu fun quen pedín a Augas de Galicia que marcaran as fincas que podían
valer para que non me puxeran problema eles á hora do vertido, e marcaron zonas...
Despois  hai  que  verter  o  excedente,  augas  limpas,  de  todas  as  fincas  que  están
marcadas se nos dixo que calquera delas, a que está marcada de lado doutra que está
marcada... esa naquel momento nin se sabía de quen era ... chegar, chegaba a marcada,
que está douto lado do camiño... esta queda moi limitada, á hora de comprar non imos

quedar limitados por unha finca que logo non poda desenvolverse e polo que costan as
fincas compramos a que está de lado, e foi por iso, e nin é porque vostede di que é dun
familiar de persoal de aquí e que vostede di que a compramos...”. 

O voceiro do grupo municipal do PSdeG-PSOE, Sr. Pardo Añón:  “Eu non
dixen”. 

O Sr. Alcalde-Presidente:  “O dixo no pleno da moción,  eu se son o dono o
denuncio, porque vostede tirou por aí e deixou caer iso, se hai un culpable de querer
comprar esa finca son eu, pero é para aumentar a finca que queremos nós... se dá a
casualidade que vostedes encargaron un proxecto de saneamento en Beo”. 

O voceiro do grupo municipal do PSdeG-PSOE, Sr. Pardo Añón: “Xeral”. 

O Sr. Alcalde-Presidente: “Que casualidade que imos dar ao mesmo sitio, por
que será? Eu non encarguei o proxecto que foi vostede”. 

O voceiro do grupo municipal do PSdeG-PSOE, Sr. Pardo Añón:  “Vostede
está  dicindo  publicamente  que  os  únicos  que  nos  encargamos  de  facer  un  proxecto
somos nós”. 

O Sr. Alcalde-Presidente:  “Tiñamos  unha depuradora  concedida que a facía
Augas de Galicia só tiñamos que poñer a súa disposición os terreos, se ía facer por fases,
xa que é unha obra de moitísima envergadura... e vostede decide non fácelo porque lle
din que esta finca non vale, pois a outra finca estaba marcada e a outra valía, con dicir eu
compro a finca marcada non compro a que está sen marcar, por que non o fixeron? Só
había que pagar”. 

O voceiro  do grupo municipal  do BNG,  Sr.  Varela  Varela:  “En todos  os
plenos desde que eu me acorde están saíndo os mesmos temas”. 

O Sr. Alcalde-Presidente: “Os saca a oposición, eu non vou estar calado”. 

O voceiro do grupo municipal do BNG, Sr. Varela Varela: “Eu propoño facer
un  pleno  con  catro  puntos  do  orde  do  día:  logros  do  PP  cando  gobernou;  gardería;
depuradora  de  Beo...  se  está  falando  de  todo  menos  do  suplemento  de  crédito...  o
teleclube de Buño, en todos os plenos, a liberación do remanente, en todos os plenos...”. 

O Sr. Alcalde-Presidente: “Eu non falo desas cousas se vostede non as sacan”.  

O voceiro do grupo municipal do BNG, Sr. Varela Varela:  “Unha cousa e
contestar do tema que se está debatendo e outra é...”. 

O Sr. Alcalde-Presidente:  “Ten razón,  voume cinxir á orde do día e xa verá
como non lle vai gustar”. 

Non habendo ningunha intervención máis e sometido o punto da orde do día a
votación ordinaria prodúcese o seguinte resultado:

Votos a favor: 10 (5 do grupo municipal  do PP, 4 grupo municipal  do
PSdeG-PSOE e 1 do concelleiro non adscrito)
Votos en contra: 0
Abstencións: 2 (2 do grupo municipal do BNG)

Polo que o Pleno da Corporación acorda,  por  maioría  dos  membros presentes,
aprobar o ditame emitido pola Comisión Especial de Contas. 

4º.- APROBACIÓN CONTA XERAL 2021.

Dáse lectura a seguinte proposta da Alcaldía: 

Mediante  providencia  da  Alcaldía  do  día  9  de  maio  de  2022  iniciouse  a  tramitación
administrativa da Conta Xeral do exercicio 2021.

Emítese informe de intervención o día 16 de maio de 2022 e sométese a conta a ditame
da Comisión  Especial  de  Contas,  que en data  15 de xuño informa favorablemente  a
mesma.

A Conta Xeral foi exposta ao público mediante publicación no Boletín Oficial da Provincia
núm. Nº 117 de 21/06/2022 durante o período establecido no apartado 3 do artigo 212
do Real decreto lexislativo 2/2004, de 5 de marzo, que aproba o Texto refundido da lei
reguladora das facendas locais.  Non habendo reclamacións, reparos ou observacións
durante o prazo establecido ao efecto, sométese esta conta a aprobación polo pleno da
corporación, de conformidade co apartado 4 do devandito artigo 212 do Real decreto
lexislativo 2/2004, de 5 de marzo.

Por todo o anterior, proponse ao Pleno a adopción do seguinte, ACORDO: 

A aprobación da Conta Xeral do Concello de Malpica de Bergantiños correspondente ao
exercicio económico 2021, que comprende a seguinte documentación:

a) O balance.
b) A conta do resultado económico-patrimonial.
c) O estado de cambios no patrimonio neto.
d) O estado de fluxos de efectivo.
e) O estado de liquidación do orzamento.
f) A memoria.

Inclúense tamén os seguintes anexos:

a) Actas de arqueo das existencias en caixa referidas á fin de exercicio.
b) Notas ou certificacións de cada entidade bancaria dos saldos existentes nestas a favor
do  concello,  referidos  á  fin  de  exercicio  e  agrupados  por  nome  ou  razón  social  da
entidade bancaria.

Unha vez aprobada, a Conta Xeral haberá de remitirse ao Tribunal de Cuentas de forma
telemática a través da súa plataforma de rendición.

O voceiro do grupo municipal do BNG, Sr. Varela Varela:  “Estivemos en
parte do ano 2021 no goberno, imos votar a favor”. 

Non habendo ningunha intervención máis e sometido o punto da orde do día a
votación ordinaria prodúcese o seguinte resultado:

Votos a favor: 8 (5 do grupo municipal do PP, 2 grupo municipal do BNG e
1 do concelleiro non adscrito)
Votos en contra: 0
Abstencións: 4 (4 do grupo municipal do PSdeG-PSOE)

Polo que o Pleno da Corporación acorda,  por  maioría  dos  membros presentes,
aprobar  a Conta  Xeral  do  Concello  de  Malpica  de  Bergantiños  correspondente  ao
exercicio económico 2021.

Neste momento sendo as 21:00 horas abandona a sesión a concelleira do grupo
municipal do BNG, Sra. Naya Varela. 

5º.- MOCIÓNS DE URXENCIA.

Non se presenta ningunha moción. 

PARTE II: CONTROL ÓRGANOS DE GOBERNO  

O concelleiro non adscrito, Sr. Cañizo Garrido, e as concelleiras do grupo municipal
do PP, Sra Freijeiro Novo e Sra. Doldán Pose, din que teñan que abandonar a sesión,
producíndose  un  cruce  de  intervencións  entre  os  membros  do  pleno  ao  respecto  do
citado abandono e a parte do pleno destinada a control dos órganos de goberno.  

6º.- DACIÓN DE CONTA DAS RESOLUCIÓNS DA ALCALDÍA.

En cumprimento do disposto no artigo 42 do Real Decreto 2568/1986, do 28 de
novembro, polo que se aproba o Regulamento de Organización, Funcionamento e Réxime
Xurídico das Entidades Locais,  dáse conta das resolucións da Alcaldía desde a última
convocatoria  da  sesión  ordinaria  celebrada  polo  Pleno  da  Corporación,  Resolución
242/2022 a  Resolución 374/2022. 

7º.- DACIÓN DE CONTA DO INFORME ANUAL DE MOROSIDADE E PERÍODO MEDIO
DE PAGAMENTO. EXERCICIO 2021 (EXPEDIENTE 2022/X999/000237).

Dáse  conta  do  informe anual  de  morosidade  e  período  medio  de  pagamento.
Exercicio 2021 (expediente 2022/X999/000237).

8º.-  DACIÓN DE CONTA DO INFORME ANUAL DE VERIFICACIÓN DA EXISTENCIA
DE OBRIGACIÓNS DERIVADAS DE GASTOS REALIZADOS OU BENS REALIZADOS,
OU  BENS  E  SERVIZOS  RECIBIDOS  SEN  IMPUTACIÓN  ORZAMENTARIA  (CONTA
413). EXERCICIO 2021 (EXPEDIENTE 2022/X999/000242).

Dáse  conta  do  informe  anual  de  verificación  da  existencia  de  obrigacións
derivadas  de  gastos  realizados  ou  bens  realizados,  ou  bens  e  servizos  recibidos  sen
imputación orzamentaria (conta 413). Exercicio 2021 (expediente 2022/X999/000242).

9º.- DACIÓN DE CONTA DO INFORME DE AUDITORÍA DO REXISTRO CONTABLE DE
FACTURAS. EXERCICIOS 2020 E 2021 (EXPEDIENTE 2022/X999/000205).

Dáse conta  do  informe de auditoría do rexistro contable de facturas. Exercicios
2020 e 2021 (Expediente 2022/X999/000205).

10º.-  DACIÓN DE CONTA DO PERÍODO MEDIO DE PAGAMENTO DO SEGUNDO
TRIMESTRE DO EXERCICIO 2022, CALCULADO CONSONTE AO ESTABLECIDO NO
RD 635/2014, DE 25 DE XULLO, ENVIADO AO MINISTERIO DE HACIENDA EN DATA
11/07/2022 (EXPEDIENTE 2022/X998/000100).

Dáse  conta  do período medio de pagamento do segundo trimestre do exercicio
2022, calculado consonte ao establecido no RD 635/2014, de 25 de xullo, enviado ao
Ministerio de Hacienda en data 11/07/2022 (Expediente 2022/X998/000100).

11º.- ROGOS E PREGUNTAS.

 PREGUNTAS 

O Sr. Alcalde-Presidente:  “Sobre preguntas:  para que quede claro,  eu podo
pedir que me fagades as preguntas por escrito e contestar no seguinte pleno, non é o
concello de Malpica o único concello que o fai, o fan moitos concellos, se non me dades
as preguntas vinte e catro horas antes non teño porque contestalas, podo contestalas no
seguinte pleno, estou facendo algo que está en lei, como vós dicides quen regula o pleno
de momento son eu, estou no meu dereito e non estou faltando a ninguén nese aspecto. 

A hora  da regata  non a puxemos  nós a  puxeron eles e o pleno non o  podes
cambiar porque é o pleno ordinario, elas van en representación do concello, o Sr. Cañizo
non sei”. 

O concelleiro non adscrito, Sr. Cañizo Garrido: “Acaba de chegar a nena, a
deixaron vir ata o domingo, as preguntas miñas están contestadas”. 

O voceiro do grupo municipal do BNG, Sr. Varela Varela:  “Ti dixestes que
esta parte non era importante”. 

O Sr. Alcalde-Presidente:  “Eu dixen que na parte de adopción de acordos é
onde se decide o benestar dos veciños, as preguntas mas podes facer pero eu te podo
contestar o que te acabo de dicir: que contesto no seguinte pleno. 

Son eu quen decide  sobre  as  preguntas  non decidides vós,  podo dicir  que as
contesto o pleno que ven e estou dentro da lei. 

Se  tedes  algunha  pregunta  ás  concellarías  delas  facédeas  e  despois  elas
marchan”. 

O voceiro do grupo municipal do BNG, Sr. Varela Varela: “Vai contestar as
deste pleno ou as do pleno anterior”. 

O Sr. Alcalde-Presidente: “As do pleno anterior ao acabar o pleno chas dou por
escrito”. 

O voceiro do grupo municipal do BNG, Sr. Varela Varela: “Non se contestan
aquí?”. 

O voceiro do grupo municipal do PSdeG-PSOE, Sr. Pardo Añón:  “Se fan
oralmente e non se contestan oralmente”. 

 
O Sr. Alcalde-Presidente:  “Isto pasou algunha vez aquí e sempre se fixo así,

estando eu na oposición, se contestaban as preguntas e se daban ao final do pleno. Estas
as contesto agora e as seguintes as ides facer por escrito se imos a “rajatabla” todo, se
non as fixestes con 24 horas de antelación...”. 

Prodúcese un cruce de intervencións entre os membros da corporación en relación
ás preguntas e forma de actuar. 

O Sr. Alcalde-Presidente: “O meu criterio é darte as preguntas contestadas do
anterior pleno, como se facía aquí, estea ben feito ou mal feito”. 

Prodúcese un novo cruce de intervencións entre os membros da corporación en
relación ao mesmo asunto. 

O Sr.  Alcalde-Presidente:  “A secretaria  entende  que  deberí  lelas  aquí  pero
tamén di  que o ROF establece que as preguntas  que non se fagan con 24 horas  de
antelación se contestarán no seguinte pleno, salvo que decida contestalas na mesma
sesión. A lei está para unha cousa máis para outra”. 

Sendo ás 21:08 horas abandona a sesión o concelleiro non adscrito,  Sr. Cañizo
Garrido. 

Novo cruce de intervencións entre os/as concelleiros/as. 

O Sr. Alcalde-Presidente:  “Aquí sempre se fixo dunha maneira, estea ben ou
mal feito... as poucas veces que se fixo, a secretaria di o que dixen antes, que debería
contestalas aquí. Eu as podo ler pero tamén o ROF di que as preguntas que fagades neste
pleno como non se fixeron 24 horas antes as podo contestar no seguinte pleno. 

Eu as podo ler pero tamén podo facer a segunda parte”.   

O concelleiro do grupo municipal do PSdeG-PSOE, Sr. Garrido Suárez: “Eu
creo... nós que estivemos dous anos e supoño que antes as preguntas se contestaron
sempre aquí, noutro pleno tivestes que marchar nolas das por escrito perfecto pero a
xente que ven ao pleno quere que respondas as nosas preguntas de control ao goberno,
e esa xente ven aquí para iso”. 

O voceiro do grupo municipal do PSdeG-PSOE, Sr. Pardo Añón: “A partir de
agora se está cambiando o tema dos plenos de Malpica?”. 

O Sr.  Alcalde-Presidente:  “Se  está  cambiando  agora,  te  volvo  dicir  que  se
contestaban así. 

Isto pasou poucas veces, eu en oito anos non o tiven que facer nunca, pero as
veces que se fixo se facía así, se contestaba por escrito”. 

O voceiro do grupo municipal do PSdeG-PSOE, Sr. Pardo Añón:  “Noutro
pleno houbo unha salvedade, neste pleno outra salvedade, que vai pasar no seguinte
pleno?”

Novo cruce de intervencións entre os membros da corporación. 

O  Sr.  Alcalde-Presidente:  “A  raíz  dos  problemas  xurdidos  polo  cambio  de
ubicación dos postos da feira dos sábados para a rúa Vila Fano: Quen se encarga da
distribución e ubicación dos postos? O encargado é o concelleiro de servizos”. 

Prodúcese un novo cruce de intervencións entre os membros da corporación.

O Sr. Alcalde-Presidente:  “Teñen solicitado á Xunta de Galiza a utilización da
vía? Non, nunca se solicitou nada para realizar este tipo de actividades na rúa principal”. 

O voceiro do grupo municipal do BNG, Sr. Varela Varela: “Unha cousa e que
non se pida e outra cousa é que se deba”. 

O Sr. Alcalde-Presidente: “Nunca se solicitou, deberíase, pero nunca fixo falta,
ninguén puxo problemas porque é urbana, aínda que sexa de titularidade da Xunta, non
nola dan, a titularidade, por circunstancias do pobo”. 

O voceiro do grupo municipal do BNG, Sr. Varela Varela: “Nunca se fixo é o
día que pase algo?”. 

O Sr.  Alcalde-Presidente:  “Os responsables  somo nós,  non por  non pedir  a
autorización senón por ser os organizadores.  

 
No anterior pleno ordinario demos conta dunha agarradoira en moi mal estado

para persoas con discapacidade no baño do mercado municipal, a día de hoxe segue sen
arranxar: Cando teñen pensado facelo? Cando se faga dano algunha persoa que o utilice?
Teñen pensado poñer papeleiras como lles solicitaron?. Xa está arranxada a agarradoira
e en relación as papeleiras o que imos poñer é un contenedor dos pequenos. 

Desde a Consellería do Mar ou desde Portos informáronlles, ou teñen xa datos,
sobre os estudos que están a facer das correntes na dársena de Malpica? Ou aínda temos
que seguir  esperando?  Nunha  conversa  mantida  coa Conselleira  esta semana se  me
informa que acaban de finalizar o estudo e que están volcando os datos nun modelo
matemático e en setembro teremos as distintas alternativas para poder decidir o que se
vai facer. 

Acta da sesión ordinaria do Pleno do día 28 de xullo de 2022                                        16/34

Documento  asinado  electronicamente,  pódese  validar  a  sinatura  co  código  indicado  na  marxe  no
https://sede.malpicadebergantinos.es (O Código de Verificación garante, mediante o cotexo na sede electrónica municipal, a
integridade  do documento,  artigo  27.3.  c)  da Lei  39/2015,  do 1 de outubro,  do Procedemento  Administrativo  Común das
Administracións Públicas).

C
V
D
:
 
I
9
b
R
S
D
x
K
W
E
n
N
S
2
0
A
V
e
t
O

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

https://sede.malpicadebergantinos.es/
mailto:correo@malpica.dicoruna.es


Avda. Emilio González López, 1
15113 MALPICA DE BERGANTIÑOS

Teléfs. 981 72 03 18 – 981 72 03 19 – 981 72 00 01
Fax 981 72 16 27

E-mail: correo@malpica.dicoruna.es
RELGA. MU – 2000/175 CIF: P-1504400A

No anterior pleno ordinario do 31 de marzo fixemos un rogo para que se fixeran as
xestións oportunas ante a Xunta de Galiza para instalar un caixeiro en Buño mediante o
convenio que a Xunta ten con Abanca: Fixo algunha xestión? Falei con Facenda e dinme
que o prazo para adherirse a ese convenio rematou en xullo de 2021, non estabamos
nós... lembrámoslles que estaban vostedes no goberno nesa data. Dende o equipo de
goberno estaremos atentos. Preguntei se habería a alternativa a poñelo, me dixeron que
de momento se cortaba que non había máis. Hai que poñer a dispoñibilidade dun local,
hai poñer corrente... o local non o temos, teriamos que alugar un local... se chegamos a
un acordo coa Igrexa para o centro cultural, poderiamos poñelo... porque a outra opción
xa se desbotou que sería a Casa do Oleiro eu xa a ofrecín con Abanca e ninguén quería ir.

Fixeron alegacións ao proxecto do Parque Eólico de Monte Neme? Non. 

Nos medios de comunicación saíu a noticia de que a Xunta obtivo un millón de
euros dos fondos  Next Generation para a rexeneración do entorno da mina de Monte
Neme:  Puxéronse  en  contacto  vostedes  coa  Xunta  ou  a  Xunta  con  vostedes,  para
informarse ou saber en que vai consistir dito proxecto? Chamei e me dixeron que ían
facer o proxecto, de feito teño que falar contigo”.

O concelleiro do grupo municipal do PSdeG-PSOE, Sr. García Villar:  “Non
creo que nos afecte”. 

O Sr. Alcalde-Presidente: “Quere falar con vós o Director Xeral, é un proxecto
que presentaron xa”. 

O concelleiro do grupo municipal do PSdeG-PSOE, Sr. García Villar:  “Non
creo que toque nada noso... que chame por si acaso”.

O Sr. Alcalde-Presidente: “Hai un proxecto, se vai executar ata o 2026 se tapa
o burato, quitar todo o que é o cemento, o formigón...

Respecto as festas de Santiso”. 

O  voceiro  do  grupo  municipal  do  BNG,  Sr.  Varela  Varela:  “Hai  unhas
preguntas antes”. 

O Sr. Alcalde-Presidente: “Eu teño unhas, outras as contestaba o concelleiro de
servizos, o Sr. Cañizo, sobre as preguntas que lle afectan a el fixo un informe, hai unha
táboa con todos os gastos...”

O voceiro do grupo municipal do BNG, Sr. Varela Varela: “Sería entón sobre
as luces de Nadal e a Festa de Santiso”.

O Sr. Alcalde-Presidente: “Festas de Santiso, 6 febreiro, 5.817 euros: Quen as
organizou? o Concello ou a Comisión? O concello non organiza festas patronais, quen as
organiza é unha asociación ou unha comisión de festas, nós temos unhas subvencións
aprobadas e se intenta axudar... se fixo toda vida así... iso o temos que cambiar...

As festas das parroquias teñen unha cantidade de diñeiro, se son dúas festas 900
€ e  se  é  unha  700 €.  Se  trata  de  axudar  con toda  a  infraestrutura  que temos,  por

exemplo  a  carpa  se  montaba  e  desmontaba...  se  necesitaban  un  xerador  tamén  se
prestaba...”. 

O concelleiro do grupo municipal do PSdeG-PSOE, Sr. García Villar:  “Se
pediu en Cambre e non se deixou, se dixo que xa se acabara o cupo”. 

O  Sr.  Alcalde-Presidente:  “Iso  é  verdade,  cando  se  fixo  o  contrato  de
mantemento o conservación do alumeado público  a empresa tiña que poñer para as
festas ata unha cantidade. 

Na rúa Vila Fano: Estiveron arranxando as deficiencias que tiña? Temos queixas da
veciñanza de que seguen tendo os mesmos problemas, ruído das arquetas e das lousas
de formigón. Que solución lle van buscar a este problema? Falei coa empresa e tamén
coa Xunta, falei para que viñeran ver a rúa, xa non é o problema de se se fixo mal ou se
fixo ben, supoño que a farían conforme a un proxecto,  aquí a responsabilidade a terán
que dilucidar entre ambas partes, se se fixo ben e non funciona será culpa da Xunta...
quero dicir que falei cos dous e quedaron en ter unha reunión do que se podería facer e
do que non se podería facer. 

En canto as acusacións do concelleiro non adscrito, Sr. Cañizo, que acusaba ao
anterior alcalde o Sr. Pardo, de roubar unha impresora do Concello: Fixo vostede algunha
xestión ou investigación para esclarecer o asunto? Eu persoalmente non, eu entendo que
isto é algo que o concelleiro non adscrito e o anterior alcalde teñen que aclarar porque un
di que non o outro di que si. 

Hai que dicir que por outra parte, fará mes e medio, un autónomo que traballa
para o concello nos entregou unha impresora que di que tiña el, que lle foi entregada
para  arranxar  e que no  momento  que fixera falta  a  entregaría,  ese  señor  non falou
comigo falou co Sr. Cañizo por iso digo que é algo persoal entre o ex-alcalde e o Sr.
Cañizo que está facendo unhas acusacións que poderá demostrar ou non demostrar...
pero volveu a impresora e está no noso poder. Eu non sei por que a tiña o autónomo”.  

O voceiro do grupo municipal  do BNG, Sr.  Varela Varela:  “Vostede é  o
alcalde... eu en todo caso ante unha acusación de roubo ao día seguinte vou ao xulgado
por inxurias ou calumnias ou o que sexa pero vostede ten a responsabilidade... vostede
ten que mirar pola casa”. 

A concelleira do grupo municipal do PP, Sra. Freijeiro Novo: “É certo que
se trouxo unha impresora que dixo que se entregara por parte do PSOE despois dese
pleno para que el a entregara dicindo que a tiña el, como falou comigo e eu contei o que
el me dixera, logo o chamou un de nós para que quedase gravado e está gravado... Así
mesmo o dixo, Walter”. 

O voceiro do grupo municipal do PSdeG-PSOE, Sr. Pardo Añón:  “Durmo
tranquilo, se son culpable ides a un xulgado e o demostrades porque son inocente ata
que se demostre o contrario, eu non vou andar con preitos, se vós tedes gravacións, se
Cañizo ten fotos que eu roubei algo que o demostre”. 

 Prodúcese un cruce de intervencións entre o concelleiro Sr. Pardo Añón e a Sra.
Freijero Novo. 

O voceiro do grupo municipal do PP, Sr. Fernández Mirás:  “Eu lle dou a
razón ao voceiro do BNG se a min me acusan de roubar esta silla onde estou sentado ao
día seguinte vou ao xulgado”. 

O voceiro do grupo municipal do PSdeG-PSOE, Sr. Pardo Añón:  “Non vou
perder un minuto do meu tempo en mentiras”. 

De novo prodúcese  un cruce de intervencións entre os membros da corporación,
Sr. Pardo Añón e Sr. Fernández Mirás. 

O Sr.  Alcalde-Presidente:  “Na obra  camiño  do  Río  só faltaba  o  permiso  de
Portos,  unha  renovación:  Xa  chegou?  En  que  fase  está?  Os  permisos  está  todos  e
remitiuse á Deputación e onte chegou a última hora a autorización para poder contratar. 

O camiño de Cambre a Pedrosa, non necesitaba permisos: Está licitada? En que
fase está se non está licitada?  Se está licitada a quen se adxudicou? Si, está adxudicada
a López Cao. 

O  camiño  da  Camposa  en  Buño  se  estaba  licitando,  está  adxudicada?  Está
adxudicada a Mantido, S.L. 

O camiño da Besugueira, en Barizo,  faltaba o permiso de demarcación de costas
que sabemos que xa chegou, faltan máis permisos? Se está licitando? Se me di que falta
o permiso de patrimonio natural que non chegou aínda. 

O camiño Campelo-Barizo está licitado? Está adxudicado? Lle falta algún permiso?
Está adxudicada a López Cao. 

Que se está a facer en colaboración cos refuxiados de Ucraína? A asociación que
os trouxo pediunos axuda, a puxemos en contacto con servizos sociais, había que axudar
en cousas pequenas por exmplo se lles habilitou unha tarxeta de teléfono”. 

Sendo as 21:40 horas abandonan a sesión as concelleiras do grupo municipal do
PP, Sra. Freijeiro Novo e Sra. Doldán Pose. 

Continúa a intervención do Sr. Alcalde-Presidente: “Ao rematar o curso, supoño
que comezarán a substituír as ventás de Barizo ou non chegaron a un acordo vostede e o
Sr.  Cañizo  para  substituír  as  ventás  de  Barizo?  Segue  servindo  o  prezo  no  que
adxudicamos nós ou subiu o prezo? Estamos a sopesar que despois dunha intervención
que o anterior alcalde permitiu que se fixera, agora facer a mellora das ventás sería un
mal gasto de diñeiro público, xa se gastou diñeiro público. 

Respecto ao prezo non vale posto que o aluminio foi unha das cousas que máis
subiu. 

Hai  unha  factura  de  traballos  realizados  na  Cabalgata  de  Reis  montaxe  e
desmontaxe...  nós  pensabamos  que  estaba  todo  pagado,  cal  é  o  importe  real  da
Cabalgata de Reis? O gasto da cabalgata ascendeu a 10.718,50 €, caramelos:  1.496;

carroza  3.872;  unicornios:  4.356;  montaxe  e  desmontaxe  e  música  544,50;  adornos,
confeti e complementos varios: 450. 

Houbo movementos respecto ao PXOM, sabiamos que había que licitar a parte que
faltaba, estase a facer algún movemento respecto ao PXOM? Estou pendente do informe
de secretaría que é preceptivo para poder rescindir o contrato. 

Estivemos  reunidos  tanto  esta  alcaldía,  como  os  técnicos  e  a  secretaria  coa
Directora  Xeral  Ordenación  do  Territorio  e  Urbanismo,  Encarnación  Rivas;  coa  Xefa
Territorial de Urbanismo, tamén estiven con Costas do Estado para comentar o tema da
fachada marítima. Se me recomenda que dentro do plan se fagan xa os dous estudos das
fachadas marítimas, tanto a do porto como a do paseo marítimo, hai problemas dentro do
plan, hai problemas de alturas... Estiven falando con Rafael Eimil di que a cousa vai estar
complicada... eu lle dixen que algunha solución me tes que dar, me terás que dar unha
liña... a contestación foi que iso depende de Madrid pero vai ser difícil. 

Sobre as outras preguntas están por escrito, foi o que me deu Cañizo sobre as
súas preguntas”. 

Sendo as 21:45 horas abandona a sesión a interventora municipal. Sra. Iglesias
Gato. 

O concelleiro do grupo municipal do PSdeG-PSOE, Sr. Garrido Suárez: “Vai
contestar ás preguntas”. 

O Sr. Alcalde-Presidente: “Si”. 

O voceiro  do grupo municipal  do PSdeG-PSOE,  Sr.  Pardo  Añón:  “Vaise
cambiar o formato dos plenos ou non?”. 

O Sr. Alcalde-Presidente:  “Non, o formato dos plenos tamén era entregar as
preguntas,  que  foi  o  que  se  fixo  sempre  en  Malpica,  o  formato  dos  plenos  xa  o
cambiamos, xa que acabo de ler as preguntas, algo que antes non se facía, xa que se
contestaban por  escrito.  Neste concello  sempre se  contestaron  as  preguntas  pero se
xurdía algún problema, se facía por escrito co Sr. Varela, e se contestaban por escrito”. 

O voceiro  do grupo municipal  do PSdeG-PSOE,  Sr.  Pardo  Añón:  “Vaise
cambiar o formato dos plenos ou non?”.

O Sr. Alcalde-Presidente: “Xa se cambiou do que se facía ao que se fixo”. 

A concelleira do grupo municipal do PSdeG-PSOE, Sra. Álvarez Rey:  “Foi
unha cousa puntual polo doutro día que te tivestes que ausentar ou vai seguir?”. 

O  Sr.  Alcalde-Presidente:  “Non,  non  vai  seguir  era  hoxe  entregar  esas
preguntas porque era o formato que se seguía en Malpica. 

O ROF di que as preguntas hai que fácelas con 24 horas de antelación e se non se
fan podo decidir contestalas no seguinte pleno. 

Poden seguir facendo as preguntas”. 

O voceiro do grupo municipal do BNG, Sr. Varela Varela: “No anterior pleno
ordinario do 26 de maio, fixemos un rogo ao equipo de goberno instando a realización de
un acto público de recoñecemento e o nomeamento dunha rúa ou espazo público co
nome de Luís Cancela Vecino, como recoñecemento a súa traxectoria tanto no ámbito
político, como alcalde de Malpica desde o ano 1979 ata o ano 1991, como no ámbito
persoal e profesional, teñen tomada a decisión?”. 

O  Sr.  Alcalde-Presidente:  “Teño  tomada  a  decisión  de  que  despois  das
vacacións nos reunamos todos os partidos políticos e valoraremos, que cada un dea a súa
opinión, xa o dixen cando morreu, é algo que está enriba da mesa”. 

O voceiro  do  grupo municipal  do  BNG,  Sr.  Varela  Veciño:  “Vemos  que
outros  concellos  da  contorna,  algúns  gobernados  polo  seu  mesmo  partido,  como  A
Laracha presentaron alegacións aos proxectos de parques eólicos que pretenden instalar
nos seus concellos, e aínda incluso facilítanlle aos veciños modelos de alegacións para
que os presenten ao organismo correspondente. Fixeron algo vostedes?

O Sr. Alcalde-Presidente: “Xa contestei”.  

O voceiro do grupo municipal do BNG, Sr. Varela Varela: “Non lles importa
o impacto negativo que vai ter estes parques para os veciños de Malpica como poden ser
perda de calidade de vida, incidencia negativa sobre o turismo, sobre os usos do solo ...
perda  de  valor  dos  terreos,  expulsión  da  poboación...  impacto  negativo  sobre  o
patrimonio...  impacto  negativo  visual  e  acústico,  impacto  negativo  sobre  os  recursos
hídricos... sobre as aves...?

O Sr. Alcalde-Presidente: “Non somos nós os que damos a licenza, non está no
concello de Malpica que está no concello de Carballo. 

A min como alcalde non me consta ningunha queixa neste concello con respecto
ao parque eólico. Non me consta inquietude da veciñanza sobre isto. Despois a Xunta de
Galicia dará ou non a autorización para o parque... de centos que están proxectados se
saen un 10% serán moitos, porque todo iso que vostede está dicindo que hai que valorar
xa o valorará a propia Xunta. 

Eu para min non vexo nin  entendo que haxa un impacto  que prexudique aos
veciños, en si, e tampouco teño ningún veciño...”

 O voceiro do grupo municipal do BNG, Sr. Varela Varela:  “A traída das
augas pode verse afectada”. 

O Sr. Alcalde-Presidente: “Baixo a miña ignorancia dos parques eólicos... non
queremos  a  electricidade  de  carbón,  non  queremos  a  da  enerxía  nuclear...  como
queremos producir a electricidade?  Cal é a máis saudable? Eu desde o concello non vexo
unha inquedanza dos veciños, non vexo nada, ni me falaron del... ninguén a este alcalde,
non sei ao meus compañeiros, se alguén lles dixo o deixou de dicir... a min persoalmente
nada. Entón, por que me teño que opoñer? Por sistema? ”. 

O voceiro do grupo municipal do BNG, Sr. Varela Varela: “Vostede ten que
ter un criterio, porque se vostede cre que é unha aberración...”. 

O Sr. Alcalde-Presidente: “Unha aberración, por que?”. 

O voceiro do grupo municipal do BNG, Sr. Varela Varela:  “Se vostede ve
que van facer unha aberración e ningún veciño ven protestar vostede...”. 

O Sr. Alcalde-Presidente: “É que eu non vexo aberración, ese é o problema...
daquela  temos  unha  aberración  en  Barizo  que  demos  unha  repotenciación.  Nós  na
repotenciación  non  tivemos  ningunha  alegación.  Alegacións  dos  propios  veciños  nin
unha, na Xunta non sei se as houbo, pero a Xunta ten o seu criterio para valorar se se
pode dar ou non se pode dar. 

A José Manuel o de A Laracha lle foron dicir os propios veciños... e como alcalde
tomou cartas no asunto porque viu que había unha demanda dos veciños. Aquí eu non o
vexo, eu non vexo que sexa unha aberración. 

A licenza quen a dá é Carballo”. 

O voceiro do grupo municipal do BNG, Sr. Varela Varela: “Hai unha zona de
protección de augas”. 

O Sr. Alcalde-Presidente: “Ti cres que non o vai ter en conta a Xunta?”

O voceiro do grupo municipal do BNG, Sr. Varela Varela:  “... pero se non
presenta alegación ninguén...”. 

O Sr. Alcalde-Presidente: “Pero o propio concello de Carballo está presentando.

Eu xa sei que non te vale a miña resposta, pero a miña resposta é esta. Eu te
estou dicindo porque non fíxemos alegacións porque non hai ese sentimento no concello
de Malpica de que moleste o parque eólico... e como non temos nós que tomar a decisión
de dar ou non dar a licenza... Non se fixo alegación ningunha porque non me consta o
sentir do pobo en dito aspecto. Te estou dicindo que para min vale, outra cousa é que
vala para o pobo, entón teño que representar ao pobo. 

O concello de Malpica non fixo ningunha alegación pero tampouco desde o pobo
ninguén... non sei se hai alegacións na Xunta pero a nós non nos consta.

Se  ti  foras  alcalde  seguro  que facías  alegacións  porque  entendes que é  unha
aberración”. 

A concelleira do grupo municipal do PP, Sra. Blanco Gorín:  “Se presentou
unha moción polas batidas do xabarís porque había protestas e habendo protestas, vós
que non, e agora que non hai protestas...”.

 O voceiro do grupo municipal do BNG, Sr. Varela Varela:  “Hai que ter un
criterio non pode depender das protestas”. 

A concelleira do grupo municipal do PP, Sra. Blanco Gorín: “Se a veciñanza
non protesta é que está de acordo”. 

O Sr. Alcalde-Presidente:  “Non está no noso solo, está en Carballo... de 100
que se podan ter pedido se saen dez sería moito, a metade deles teñen este tipo de
problemas”.

 
O voceiro  do  grupo municipal  do  BNG,  Sr.  Varela  Varela:  “En  canto  a

celebración do 1º Trail Costa da Morte, que se celebrou o sábado 16 de xullo e no que
colaboraba o concello de Malpica. Cal foi o custo económico para o concello? Tiñan os
organizadores toda a documentación e permisos necesarios para a realización de esta
proba?

O Sr. Alcalde-Presidente:  “Non o organizou o concello, o concello colaborou.
Hai unha empresa que decidiu facer o 1º trail, nós o que puxemos a disposición foi a
infraestrutura e logo fixemos para o corredores unha paella, o resto correu o organizador
con todos os gastos, os trofeos non os pagamos nós”. 

O voceiro do grupo municipal do BNG, Sr. Varela Varela: “Presentaron toda
a documentación e os permisos?”

O Sr. Alcalde-Presidente:  “A nós nos solicitaron que pediramos o permiso de
tránsito  á  Xunta  e  nos  pediron  que  tiveramos  a  protección  civil  nos  cruces,  e  como
coincidiu coas festas non había protección civil suficiente e se puxeron voluntarios. 

Entón, o coste foi darlle unha paella aos participantes”. 

O voceiro  do grupo municipal  do BNG,  Sr.  Varela  Varela:  “Proxecto  de
pavimentación camiño da Camposa en Buño: É certo que algún veciño/a de Buño pediulle
a vostede que lle ensinara ou explicase ese proxecto, e vostede contestoulle que non tiña
que dar ningunha explicación?”. 

O Sr. Alcalde-Presidente:  “A min non me consta iso, que eu a un veciño lle
contestei iso?”

O voceiro do grupo municipal do BNG, Sr. Varela Varela: “Lle pediu que lle
deixara ver o proxecto e vostede lle dixo que non tiña que dar explicación ningunha”. 

O Sr. Alcalde-Presidente: “Non, ese señor que di iso que veña por aquí porque
ao mellor sufro algo da memoria e non me dou conta... pero o que é claro é que eu non
lle ía contestar que non podía ver o proxecto, o proxecto é o que é, e é unha obra pública
... non tería ese problema, o que tería é que fácelo polos cauces axeitados, non vir ao
despacho e ensíname o proxecto, tería que pedilo. A min no me consta que un veciño me
pedira iso, porque coa a única veciña que falei eu e o único día que fun alí foi o día da
acta de comprobación do replanteo e falei alí coa da casa... non falei con ninguén... desa
obra eu non falei con ninguén, iso é mentira, se quere que veña por aquí e ven ti con el”. 

O voceiro do grupo municipal do BNG, Sr. Varela Varela: “Na subvención do
POS Adicional 1/2022 da Deputación, para gastos sociais, teñen unha previsión de gasto
no apartado a) “Reforzo-ampliación de persoal técnico e ou administrativo adscrito aos

servicios sociais do concello” cun orzamento de gasto de 14.807,67 €. Teñen previsto
facer esa contratación, ou consideran que non é necesaria?”

A concelleira do grupo municipal do PP, Sra. Blanco Gorín: “Cambiamos a
outros  gastos  por  culpa  da  normativa  de  contratación  nova,  se  destinou a partida  a
emerxencias”. 

O voceiro do grupo municipal do BNG, Sr. Varela Varela: “Existe demanda
por parte de persoas con dependencia ou persoas en emerxencia social de equipamento
para a súa vida diaria: camas articuladas, grúas, cadeiras de rodas, etc...?”. 

A concelleira  do  grupo  municipal  do  PP,  Sra.  Blanco  Gorín:  “Si  temos
peticións”. 

O voceiro  do grupo municipal  do  BNG,  Sr.  Varela  Varela:  “Hai  lista  de
espera,  ou  en  canto  está  o  tempo  de  espera  para  a  tramitación  de  prestacións,  ou
valoración de dependencia por parte dos servicios sociais do concello?”. 

A concelleira do grupo municipal do PP, Sra. Blanco Gorín:  “Os servizos
sociais son rápidos, a valoración da Xunta está tardando entre 14 e 16 meses, aínda que
agora xa baixaron os tempos, co COVID tiñan máis demora. A traballadora social a súa
valoración a fai en 15 ou 20 días, máximo un mes”. 

O voceiro do grupo municipal do BNG, Sr. Varela Varela: “Na subvención da
deputación para a contratación dun técnico/a de turismo, por importe de 15.726,91 €, hai
un  informe  de  secretaría,  un  informe  do  técnico  de  xestión  económica,  un  informe
xurídico de Abogados Bermor S.L, reparos de intervención. O alcalde decide levantar o
reparo suspensivo emitido pola interventora municipal e aprobar a contratación de Dna.
Mª Cristina Rodríguez Cebreiro. Que pasou con esa contratación?”

O Sr. Alcalde-Presidente: “Había unha bolsa de traballo, ao tirarse da bolsa lle
correspondía á mesma do ano pasado que xa estaba traballando en Sada, tirouse da
seguinte e xa estaba traballando, entón a bolsa se acabou e habería que facer outra
contratación e non daba tempo para fácelo”. 

O voceiro do grupo municipal do BNG, Sr. Varela Varela:  “Quen ocupa a
praza de técnico/a de turismo? Ninguén?

O Sr. Alcalde-Presidente: “Si, hai unha persoa por medio dunha empresa”. 

O voceiro do grupo municipal do BNG, Sr. Varela Varela: “Contratouse unha
empresa?”

O Sr. Alcalde-Presidente: “Si, era unha forma de cubrir rápido estes meses de
xullo e agosto”. 

O voceiro do grupo municipal do BNG, Sr. Varela Varela: “Que vai pasar con
esa subvención? Pérdese?”. 

O Sr.  Alcalde-Presidente:  “Si,  tes  que  renunciar  porque  non  podes  facer  a
contratación, os tempos non dan”. 

O voceiro do grupo municipal do BNG, Sr. Varela Varela:  “No día de onte
producíanse no pozo do saneamento do Caldeirón vertidos de augas fecais ao mar, o que
causa un grave problema medioambiental, así como as persoas que desfrutan do baño na
praia e aos negocios da zona. O problema que non é a primeira vez que ocorre, segundo
nos comentan os veciños. Que medidas teñen pensado tomar para que non se repitan
estes vertidos?”

O Sr. Alcalde-Presidente:  “Non houbo vertido, eu estiven alí e preguntei aos
que estaba alí se houbo... o pozo se limpou non fai un mes... ese pozo está en automático
e realmente traballa máis ben de noite que de día porque é o aliviadoiro da depuradora...
a min chamáronme da prensa... eu estaba na Coruña”.

O voceiro do grupo municipal do BNG, Sr. Varela Varela ensina un vídeo. 

O Sr. Alcalde-Presidente: “Ese é o aliviadoiro porque entrou o automático que
non tiña porque entrar... e aliviou na punta”. 

Neste momento sendo as 22:10 abandona a sesión o concelleiro Sr. Pardo Añón á
que se reincorpora dous minutos despois. 

O voceiro do grupo municipal do BNG, Sr. Varela Varela:  “Isto non é un
vertido? Co que cheira?”

O Sr. Alcalde-Presidente: “Non é vertido é o aliviadoiro, non foi aí, o olor foi no
Caldeirón... o aliviadoiro verte puntualmente, o pozo onde está e onde queda o pouso e
despois entra automaticamente,  se chega a unha altura alivia,  está programado para
aliviar, ao ser pouso... o olor é disto... entrou automaticamente a bomba que non tiña
porque  entrar  e  revolveu para  mandar  ao  aliviadoiro  e  ao revolver  como é  material
fermentado por iso empezou a ulir, o aliviádeo verteu onde verte sempre, o olor é do
pozo pola fermentación... se fai de noite e ninguén se enteira porque o olor dura uns
vinte minutos e desaparece. Foi un fallo no automático que aliviou cando non tiña que
aliviar, non tiña porque saltar porque ese pozo se limpou non fai máis dun mes para que
non tivera carga e pasara todo o verán sen iso”. 

O voceiro do grupo municipal do BNG, Sr. Varela Varela: “En que punto se
atopa o conflito entre uns veciños en Canido pola entrada a unhas fincas? Fixo o concello
algunha xestión ou mediación entre as partes en conflito?”. 

O Sr.  Alcalde-Presidente:  “Esa  entrada  é  unha  servidume  de  paso,  non  é
pública,  hai  un acordo entre veciños, de feito o teñen por escrito,  é un acordo entre
veciños de paso para as fincas, nos sabemos por que agora despois de trinta e tantos
anos a señora lles prohibe entrar, viñeron aquí, público non é, eles mesmos están dicindo
que é servidume... é un conflito entre veciños”. 

O  voceiro  do  grupo  municipal  do  BNG,  Sr.  Varela  Varela:  “Hai  un
contenedor máis unha luz”. 

O Sr. Alcalde-Presidente: “Hai un cachiño asfaltado, iso cando se fixo o fixeron
así pero iso non dá dereito... é algo que está mal feito e eu podo ir mañá quito a farola e
a  poño  no  público  pero  non  lles  resolvo  o  problema...  tivemos  unha  reunión  con
Francisco, estaba a secretaria e máis a técnica, e se lle explicou o que hai, se non é
público non o podemos defender, é un problema entre veciños, que teñen que resolver
no xulgado... e algo estraño por parte da señora porque despois de trinta anos decide
poñerlles problemas de paso á xente, algo terá na cabeza, está ben asesorada. Nós a día
de hoxe non podemos facer nada porque non está como público”. 

O  voceiro  do  grupo  municipal  do  BNG,  Sr.  Varela  Varela:  “Na  Atalaia
realizouse un informe por parte dos servicios de urbanismo do concello, sobre un tubo
que vertía auga da terraza dun edificio na vía pública. Está notificado ese informe? En
que fase se atopa?”. 

O Sr. Alcalde-Presidente: “Se notificou, que nos custou o noso, tamén, facer a
notificación,  ao  final  conseguimos  notificar,  se  ordenou  que  se  retirase  o  tubo  e  se
contestou que o selaron por dentro e que xa non verte. Nós o que dixemos é que o tiñan
que  quitar,  de  feito,  están  apercibidos  de  que  o  seguinte  sería  unha  multa.  Falta
comprobar, porque a min me din que segue botando auga pero xa sería un vacile que
non vou permitir, non se lle di que quite o tubo senón que o canalice pola fachada o que
non pode é verter o tubo a rúa, está prohibido é iso foi o que se lle dixo”. 

O voceiro do grupo municipal do BNG, Sr. Varela Varela: “Temos queixas do
veciños das escaleiras que baixan desde O Escorial ata o paseo marítimo ao final... en
inverno hai verdín e se esvara e tamén hai moi mala iluminación”.  

O Sr.  Alcalde-Presidente:  “Pero  iso  viñeron aquí  e  é  privada.  Hai  un cacho
privado que non sei se despois enlazará co público está mal iluminada máis hai uns setos
que entorpecen a escaleira e a pouca iluminación que hai a fan máis sombría aínda... ”. 

O voceiro do grupo municipal do BNG, Sr. Varela Varela: “Non é esa”. 

O Sr. Alcalde-Presidente: “Mirarase”.

O voceiro do grupo municipal do BNG, Sr. Varela Varela: “No convenio que
firmou  o  concello  coa  presidenta  de  Portos  de  Galiza  para  a  reanudación  da  pesca
deportiva no porto de Malpica. Que tarefas de control debe realizar o concello?”

O Sr. Alcalde-Presidente: “Que todos teñan licenza e que todos teñan seguro”. 

O voceiro do grupo municipal do BNG, Sr. Varela Varela:  “Só control  de
licenzas?”. 

O Sr. Alcalde-Presidente: “Temos o poder de sancionar e encargase Portos de
tramitar. Temos a tarefa de vixiar que cumpran a normativa. Portos pon uns sitios onde
se pode pescar”. 

O voceiro do grupo municipal do BNG, Sr. Varela Varela:  “Vostede o que
ten que controlar é iso?”. 

O Sr. Alcalde-Presidente: “De noite, de día xa están eles”. 

O voceiro do grupo municipal do BNG, Sr. Varela Varela: “Con que persoal
conta o concello para a realización de esas tarefas de control desde as 21:00 ata as 6:00
horas?

O Sr. Alcalde-Presidente:  “O faremos de forma aleatoria e tamén está falado
coa Guardia Civil que eles farán tamén o control”. 

O voceiro do grupo municipal do BNG, Sr. Varela Varela: “Dixo vostede na
radio que no custo do alumeado de Nadal de 2021 xa estaba incluío o de 2022”. 

O Sr. Alcalde-Presidente: “Foi o que me dixo o concelleiro de servizos”. 

O voceiro do grupo municipal do BNG, Sr. Varela Varela: “E máis os arcos
que se colocaron nas festas”. 

O Sr. Alcalde-Presidente: “As festas só as patronais”. 

O voceiro do grupo municipal do BNG, Sr. Varela Varela:  “Entón no Nadal
2022... os arcos...”

O Sr.  Alcalde-Presidente:  “Os  arcos  que  hai,  a  montaxe  e  desmontaxe  vai
aparte. Non sei se o informe de Cañizo... ese informe foi o mesmo que tivo intervención
para as facturas”. 

O voceiro  do grupo municipal  do PSdeG-PSOE,  Sr.  Pardo  Añón:  “Están
comprados e almacenados unha serie de ferros fai máis dun ano destinados a facer os
soportes dos contenedores de lixo, sabe algo?” 

O Sr. Alcalde-Presidente: “Non sei, pregunta a Cañizo, nós cando marchamos
tamén deixamos material e quedaron aí”. 

O  voceiro  do  grupo  municipal  do  PSdeG-PSOE,  Sr.  Pardo  Añón:  “Na
inauguración da estatua da muller traballadora estaba o alcalde de Malpica do Tajo: foi
unha visita institucional?” 

O Sr. Alcalde-Presidente: “O invitou Cañizo de palabra, invitación institucional
desde aquí non foi”. 

O voceiro do grupo municipal do PSdeG-PSOE, Sr. Pardo Añón: “Se ven o
alcalde  doutro  concello  aquí  é  unha visita  institucional:  daquela  por  que non se  nos
invitou a esa visita?”. 

O Sr.  Alcalde-Presidente:  “Eu  me  enterei  que  estaba  o  alcalde  de  Malpica
estando no meu despacho e me dixo Cañizo chegou o alcalde de Malpica, o recibes? Se
está aquí como non... volvo a dicir que é institucional porque o recibín aquí porque é un
alcalde pero non é unha cousa programada, era imposible que vos invitara a vós se eu
non sabía que ía chegar o alcalde de Malpica por aí abaixo”. 

O concelleiro do grupo municipal do PSdeG-PSOE, Sr. Garrido Suárez: “Era
unha visita privada...?”. 

O Sr.  Alcalde-Presidente:  “Eu  polo  que  entendín  Cañizo  o  invitou  a  vir  a
Malpica”. 

O concelleiro do grupo municipal do PSdeG-PSOE, Sr. Garrido Suárez: “O
invitou a súa casa...?”

O concelleiro do grupo municipal do PSdeG-PSOE, Sr. García Villar:  “Vou
dicir o que dixo o alcalde de Malpica del Tajo: “En el día de hoy... se hace entrega en el
salón de plenos del Ayuntamiento de Malpica de Bergantiños al alcalde, Eduardo Parga,
del cuadro emblemático de nuestro pueblo... ante la invitación a nuestra corporación...”. 

O Sr. Alcalde-Presidente: “Eu como alcalde non invitei a ninguén, o Sr. Cañizo
como concelleiro de Turismo o invitou e chegou o Sr. Alcalde, trouxo o cadro para o
concello de Malpica, eu recibino e o cadro está colgado... e nós lle demos unha figura de
barro porque non tiñamos nada preparado, non sabiamos nin que viña tal día... creo que
estivo nun piso de Cañizo...”

O concelleiro do grupo municipal do PSdeG-PSOE, Sr. García Villar: “Pero o
alcalde de Malpica del Tajo pensou que era unha visita institucional”. 

O Sr. Alcalde-Presidente: “Ao final foi porque o recibín eu”. 

O concelleiro do grupo municipal do PSdeG-PSOE, Sr. García Villar:  “El
dicía que era convidado ás celebracións de San Hadrián...”

O Sr. Alcalde-Presidente:  “O día da estatua eu non estaba, tiña unha viaxe
programada, o do montaxe da estatua se cambiou porque o montador da estatua non
podía prorrogalo máis e cambiaron o día... fixeron a inauguración e coincidiu que estaba
el aquí...”. 

O voceiro do grupo municipal do PP, Sr. Fernández Mirás:  “Cal é o fondo
disto?”. 

O Sr. Alcalde-Presidente: “Vós dicides se é un acto institucional por que non se
vós invitou a vós. Eu digo porque foi así, non foi programado”. 

Prodúcese un cruce de intervencións entre os membros da corporación. 

O  voceiro  do  grupo  municipal  do  PSdeG-PSOE,  Sr.  Pardo  Añón:  “O
irmandamento  con  Malpica  del  Tajo  estaba  previsto  para  o  día  de  Santa  Rita,  non
sabemos nada do irmandamento”. 

O  Sr.  Alcalde-Presidente:  “Pregúntalle  a  Cañizo,  foi  el  o  que  falou  coas
asociacións... uns non podían... ao final se cambiou o día e se dixo que ata pasado o
verán non se faría, estaba programado porque tiña día... pero non xuntou á xente que
quería levar”. 

O voceiro do grupo municipal do PSdeG-PSOE, Sr. Pardo Añón: “Portos de
Galicia multou ao concello de Malpica de Bergantiños con 2.100 € por facer a Festa da
Luz sen permiso, Portos de Galicia comunicou tres días antes da festa, o día 15, que non
daba autorización, parece ser que se fixo igual, os trámites foron 54 € de taxa e a multa
de 2.100 €, pode explicar vostede sabendo que Portos de Galicia non daba a autorización
por que a festa se fixo igual?”. 

O Sr. Alcalde-Presidente: “Como se fixo a da xuventude e pagamos tamén”. 

O voceiro do grupo municipal do PSdeG-PSOE, Sr. Pardo Añón: “Quero que
me expliques  a  compensación  económica.  A  compensación  que  é  total  ou  das  dúas
multas?”. 

O Sr. Alcalde-Presidente: “A compensación é... se son 2.500 € dunha multa e
2.500 € doutra son 5.000 €, pois a compensación é ata 5.000 €, se compensa fronte a
débeda que teñen con nós, e aínda nos seguen debendo. 

Cando eu marchei de alcalde as festas se podía facer no porto, entre a lonxa e
fábrica  xeo...  era  o  acordo  que  se  tiña,  a  condición  era  que  había  que  presentar  o
proxecto  dous  meses  antes  de  cada  festa,  se  presentaba  proxecto  de  onde  se  ía
executar,  o proxecto de seguridade e se nomeaba coordinador de seguridade.  Portos
cambiou a normativa na época que gobernabades vós... puxeron entre a lonxa e fábrica
de xeo, cor verde, só se podía facer festas relacionadas co mar e estancia de 48 horas...
eu o souben a posteriori cando se pediu o permiso da festa da xuventude... e o resto era
todo roxo”. 

 O voceiro do grupo municipal  do BNG, Sr. Varela Varela:  “Quen fixo a
solicitude? Xa se sabía que non se podía facer”. 

O Sr. Alcalde-Presidente:  “Nos encontramos que non ían dar permiso, por un
lado só eran 48 horas e o resto todo en roxo, xa tiñamos a festa encima, xa estaba a
festa contratada... falei coa Presidente e me dixo non o podo dar porque no seu momento
non fixestes ningunha alegación e agora o porto está con estas características... como
ninguén fixo ningunha alegación a isto se Malpica sen o porto non pode facer as festas?...
non se fixo ningunha alegación e tamén foi publicado no DOG... Despois viña a festa da
xuventude e preguntei se se ía dar arranxado para que a Festa da Xuventude non tivera
problema, me dixo que o ían intentar, pero non se deu arranxado e se fixo a Festa da
Xuventude. A Festa da Xuventude se fixo na lonxa porque a multa ía vir igual porque non
tiñamos  permiso,  a  tentamos  meter  no  outro  lado  ...  ao  final  os  técnicos  de  portos
dixeron que non...,  xa que non damos arranxado, montades onde sempre que é máis
segura, xa que vai baixo a responsabilidade persoal do alcalde...

Agora veñen as festas patronais e está sen arranxar, e eu non estou disposto a
asumir isto e foi cando se empezou a negociar, foi cando chegamos ao acordo que se
poden facer as festas patronais, como antes, máis hai unhas zonas marcadas xunto a
lonxa e xunto ás barreiras,  toda unha zona amarela que se poden montar  48 horas,
noutro lado non nos deixaron, feirantes non..., se mediu o que ocupaban os coches, a
noria... e dixen metédeos onde están as redeiras... conseguín os 650 m2 e aí podemos
levar  os  feirantes,  iso  si  que  está  aprobado.  A  partir  de  agora  estamos  legais,  co

presentación dun proxecto, co proxecto de seguridade... estamos obrigados a que non
piquen a tubaria para coller auga... que se poñan os cadros...”. 

O voceiro  do  grupo  municipal  do  PSdeG-PSOE,  Sr.  Pardo  Añón:  “Teño
bastantes queixas dos veciños no tema das limpezas e desbroces, os que se fixeron hai
un  mes  ou  así  tiraron  bastantes  pedras  de  valados,  marcos...  ten  información  desas
queixas?”

O Sr. Alcalde-Presidente: “Non, a min non chegaron”. 

O voceiro do grupo municipal do PSdeG-PSOE, Sr. Pardo Añón:  “Parece
que chamaron ao concello varias veces... que o autónomo do tractor... tumbou pedras...”.

O Sr. Alcalde-Presidente: “Eu esas queixas non as teño, a min nos mas deron
nin mas pasaron. Esas persoas que se queixan que veñan falar comigo”. 

O voceiro do grupo municipal do PP, Sr. Fernández Mirás:  “A min só mo
dixo unha persoa e quedei de poñerllo”. 

O Sr. Alcalde-Presidente: “A min non me costan persoalmente”. 

O concelleiro do grupo municipal do PSdeG-PSOE, Sr. Garrido Suárez: “As
sinais unhas están mirando ás fincas, outras tiradas...”

O Sr. Alcalde-Presidente: “Se o fixo que o coloque”. 

O concelleiro do grupo municipal  do PSdeG-PSOE, Sr. García Villar:  “A
limpeza este ano foi desastrosa”. 

Prodúcese un cruce de intervencións entre os membros da corporación en relación
a esta cuestión e en relación a utilización dun coche polo concelleiro, Sr. Fernández Mirás.

O voceiro  do  grupo  municipal  do  PSdeG-PSOE,  Sr.  Pardo  Añón:  “Que
concellería leva o tema dos desbroces medio ambiente ou servizos?

O Sr. Alcalde-Presidente: “Servizos”.

O voceiro do grupo municipal do PSdeG-PSOE, Sr. Pardo Añón: “O tema do
trail, nós non estamos de acordo ... o concello colaborou con infraestruturas, coa limpeza
do camiño dos faros...”. 

O Sr. Alcalde-Presidente: “A limpeza do camiño dos faros non foi polo trail”. 

O voceiro do grupo municipal do PSdeG-PSOE, Sr. Pardo Añón: “Estivo mal
organizado, mal plantado, mal colaborado...”. 

O Sr. Alcalde-Presidente: “Non o organizamos nós”. 

 O voceiro do grupo municipal do PSdeG-PSOE, Sr. Pardo Añón: “No cartel
sae o faro Nariga... a torre de Hércules non ten nada que ver, vós vedes normal non

presumir do faro Nariga... podedes dicir non foi cousa nosa... Vistes ben unha entrega de
trofeos que non ten nada que ver con Malpica?”. 

O Sr. Alcalde-Presidente:  “Nós colaboramos, non organizamos... a min se me
pediran que pagásemos os premios eu poría os premios que considerase conveniente...
seguramente á organización llos deron, uns xa eran da federación e os outros, non o
preguntei,  pero  quero  crer  que  llos  deu  a  Deputación.  Tampouco  hai  que  queixarse
porque os premios non sexa a Olería de Buño...”. 

O voceiro do grupo municipal  do PSdeG-PSOE, Sr. Pardo Añón:  “Vistes
xeito a eses trofeos?”. 

O Sr. Alcalde-Presidente: “Eu non lle din importancia, eu nin pensei niso a nós
non nos custou  nada,  non nolos  pediron...  Persoalmente  non lle  vexo nada,  primeiro
porque non organiza o concello... os premios os trouxo a organización...”. 

O voceiro do grupo municipal do PSdeG-PSOE, Sr. Pardo Añón: “Publicaron
que asinaron un convenio con Portos de Galicia que xa permitía a pesca no porto, ese
convenio é público?”. 

O Sr. Alcalde-Presidente: “Si, está publicado por Portos de Galicia”

O voceiro do grupo municipal do PSdeG-PSOE, Sr. Pardo Añón: “Na páxina
web aínda non está publicado”. 

O Sr. Alcalde-Presidente: “Porque aínda chegou agora, esta semana”. 

O voceiro do grupo municipal do PSdeG-PSOE, Sr. Pardo Añón: “Ves todo
ben? Todo o que se vai facer? Reflicte que só se pode pescar de 9 da noite as 6 de mañá?
Se hai nenos con pais, avós... que non poden chegar á noite: van ser multados? 

 O Sr. Alcalde-Presidente: “Depende do criterio do vixiante”. 

O voceiro do grupo municipal do PSdeG-PSOE, Sr. Pardo Añón: “Hoxe me
chamaron uns pais dicindo que un policía, debeu ser o de Portos, que os fora botar fóra
do muelle porque só se permitía pescar de 9 da noite ás 6 da mañá... non pode ser que
se faga vinte e catro horas?, porque parece ser que imos pescar no horario nocturno e
non diúrno”. 

O Sr. Alcalde-Presidente: “No porto se prohibiu a pesca totalmente... por culpa
de Malpica e como non se podía pescar en Malpica o prohibiron en todos os portos, se hai
prohibición nun porto tamén se fará nos outros... Portos non se ten que facer cargo de
que un que vaia pescar alí caia ao mar... algo que eu entendo. No seu momento se podía
pescar en calquera sitio porque se podía pescar nos portos en calquera sitio, despois
veñen as prohibicións e as leis... a min me pediron a firma os da venta de material de
pesca  para  que  deixaran  volver  a  pescar,  eu  dixen que  non asinaba  nada  sen falar
previamente coa Conselleira e arranxar isto dalgunha maneira. 

Este alcalde conseguiu que se volvera pescar no mesmo sitio onde se pescaba,
algo que Portos dicía que non, que non... por culpa de Malpica máis que doutros lados,

pola mafia que había aquí... logo ofreceron pescar o fin de semana, desde o veneres ás 6
da mañá do luns, e eu dixen que así non asinaba o convenio... me dicían que a Malpica lle
tiñan moito medo,  todo o follón veu por Malpica... Eu lle dixen que quería que se puidese
pescar no Martillo máis na zona do atraque, eles querían que fora na zona sur... e dixen
que quería todos os días da semana a partir das nove da noite, que era o que se estaba
poñendo,  pero todos os días,  me dicían que non porque tiñan problemas, din a miña
palabra de que se había algún problema dos que pasaron e que poden volver a pasar eu
mesmo rompo o convenio, pero pedín que nos deran a oportunidade de ser coma todos,
foi o que conseguimos. 

Se temos un garda daquela maneira... o problema era de noite que non era de día
pero cando as prohibicións se fan, fanse para todo, este alcalde conseguiu moito máis
que outros concellos”. 

O voceiro do grupo municipal do PSdeG-PSOE, Sr. Pardo Añón:  “O está
dicindo vostede: que a noite é cando máis mafia hai, como ve vostede que se habilite a
pesca de 9 a 6 e non se habilite de día? A mafia era no Martillo e de noite, e pagan xustos
por pecadores...”.  

O Sr. Alcalde-Presidente: “Xustos por pecadores xa pagaron que se prohibiu a
pesca”. 

O voceiro  do  grupo  municipal  do  PSdeG-PSOE,  Sr.  Pardo  Añón:  “Que
responsabilidade ten o concello no convenio que se asinou? Me gustaría ler o convenio”. 

O Sr.  Alcalde-Presidente:  “A  responsabilidade  que  temos  é  de  vixilancia  e
ordenación da pesca”. 

O voceiro do grupo municipal do PSdeG-PSOE, Sr. Pardo Añón:  “De nove
da noite ás 6 da mañá?”

O Sr. Alcalde-Presidente: “Hai un vixiante do porto que traballa desde as 9 da
mañá ata ás 5 da tarde. Se farán aleatoriamente os controis, se falou coa Guardia Civil
que apoiaría, que faría os controis. Se hai calquera cousa e se fai o que se facía antes, se
non  se  denuncia,  o  que  van  conseguir  é  que  eu  peche  o  porto  porque  rompería  o
convenio, o que non se pode facer é o que se fixo ata agora. 

Se  conseguiron  os  sete  días  da  semana...  os  únicos  que  viñeron  aquí  a  falar
comigo e protestar pola pesca son os que ían pescar ás 9 da noite non os que ían pescar
ás 5 da tarde, eu entendía que a xente que tiña o problema é esta, pois, eu resolvo o
problema. O convenio di o que di, o concello ten unhas competencias que son grandes,
para tomar esta decisión se falou co seguro da póliza de responsabilidade civil para saber
se  nos cubrían,  e  se  dixo que  si,  porque  todo  o  que sexa  actividade  deportiva  está
cuberta pola póliza de responsabilidade civil”. 

O voceiro do grupo municipal  do PSdeG-PSOE, Sr. Pardo Añón:  “Non é
unha crítica a maldade, tómeo como queira, o problema empeza, porque o vixiante botou
a dúas persoas, eu te digo que tentes falar con Portos outra vez porque o problema

divídese porque antes era de noite... hoxe o vixiante botou a unha persoa fóra da súa
embarcación porque estaba amarrada no muelle... cun neno... e logo chamoume unha
persoa e me preguntou de quen era a responsabilidade no tema este?

O Sr. Alcalde-Presidente: “Nós só é de noite, de día é de Portos. Nós temos o
convenio para cubrir de noite, o que faga Portos polo día depende deles, de día vixía
Portos”. 

O voceiro do grupo municipal do PSdeG-PSOE, Sr. Pardo Añón:  “Eu digo
que fale con Portos porque o problema vai crecer sobre todo no verán”. 

O  Sr.  Alcalde-Presidente:  “O  convenio  di  o  que  di,  nós  temos  a
responsabilidade de 9 de noite a 6 da mañá, durante o día non é competencia nosa vixiar
o porto, é competencia de Portos”. 

O concelleiro  do grupo municipal  do PSdeG-PSOE,  Sr.  Garrido  Suárez:
“Tivestes unha reunión en relación a croa do castro”. 

O Sr. Alcalde-Presidente: “Non tiven ningunha reunión”. 

O concelleiro  do grupo municipal  do PSdeG-PSOE,  Sr.  Garrido  Suárez:
“Tivestes que pedir unha documentación”. 

O Sr. Alcalde-Presidente: “A documentación está no concello”. 

O concelleiro do grupo municipal do PSdeG-PSOE, Sr. Garrido Suárez: “A
pregunta é moi sinxela, ía máis ben dirixida a Sra. Freijeiro Novo, pero o alcalde e máis o
Sr.  Fernández Mirás...  cando se fixeron aquelas reunións do grupo da croa,  creo que
entendedes o espírito de cando se fixo iso, Noelia non estaba nas reunións e non sei se
lle  transmitistes  ese espírito  ou non...  eu o que sei  é  que levades un ano e non se
convocou o grupo por  parte do alcalde ou da concelleira,  non se convocou ningunha
reunión, incluso hai un grupo de WhatsApp no que nunca entrou a concelleira nova. Nese
grupo ademais da parte política hai xente, que son veciños que se apuntaron nese grupo
para aportar ideas..., ese grupo vai seguir activo?, vai seguir vixente? ou simplemente,
estades no voso dereito de dicir o patrimonio, a croa a imos levar a nivel de equipo de
goberno sen o grupo”. 

O Sr. Alcalde-Presidente: “En primeiro lugar non sei porque dis que me reunín,
con quen? Eu sei por onde vas, estaba eu diante cando chamastes, e como poñer no
grupo ese: a croa está sen limpar, pois, está sen limpar, o que non quere dicir que o
grupo de goberno non a queira limpar, o que pasa é que estamos actuando noutros sitios,
este ano non se puido contratar cos problemas que temos encima de contratación ... os
das praias aínda viñeron hai dúas semanas. Eu o único que me reunín, que xa o fixen
antes cando era alcalde, foi cun arqueólogo para preguntar cal sería a seguinte fase”. 

O concelleiro  do grupo municipal  do PSdeG-PSOE,  Sr.  Garrido  Suárez:
“Este equipo de goberno vai seguir contando con ese grupo de traballo?”

O Sr. Alcalde-Presidente: “Si”. 

O concelleiro do grupo municipal do PSdeG-PSOE, Sr. Garrido Suárez: “Se
van seguir contando se están facendo movementos e non se informa a ese grupo... como
concelleira  de  patrimonio  con  dedicación  o  lóxico  é  que  nun  ano  colla  e  faga  unha
reunión con ese grupo...”. 

O Sr. Alcalde-Presidente:  “Non hai  dúbida  de que nós cremos niso,  porque
fomos nós os que empezamos con iso, se fixeron os primeiros proxectos... chegastes vós,
había  un  proxecto  e o  fostes  levando  a cabo ata  terminalo  e  agora  o  único  que eu
preguntei nunha reunión cun arqueólogo, para que me asesorase, foi cal é a seguinte
fase que deberiamos de facer”. 

O voceiro do grupo municipal do PSdeG-PSOE, Sr. Pardo Añón:  “Pero hai
que fácelo co grupo”. 

O Sr. Alcalde-Presidente: “Eu o fago así e logo o presento, eu xa o fixen antes
así,  funcionou,  e  agora  o  volvo  facer...  sabedes  vós  cal  é  a  seguinte  fase?  Será  o
arqueólogo o que nos ilustrará...  hai que facer isto, isto e isto...  canto costa?, en que
fases hai que fácelo?...”. 

O voceiro do grupo municipal do PSdeG-PSOE, Sr. Pardo Añón:  “Pero o
sabemos”. 

O Sr. Alcalde-Presidente: “Pero se o sabes ti e non o sei eu... estou dicindo que
me  presenten  un  proxecto  da  seguinte  fase  para  poder  dotalo  de  cartos  e  logo
presentalo, esa é a idea para poder seguir facendo as seguintes fases. Isto vai por fases,
e quen ten que asesorar son os que entenden, podemos dar opinións, pero quen ten que
dicir por onde temos que ir é xente especializada no tema. E vostede me di que fago
reunións... eu falo cun arqueólogo que me asesore, que pase un orzamento da seguinte
fase”. 

O concelleiro do grupo municipal do PSdeG-PSOE, Sr. Garrido Suárez: “A
min me chegaron rumores de que hai reunións, de que hai movementos”. 

O Sr. Alcalde-Presidente: “Te enterastes porque se preguntou de boa fe onde
estaban, porque non o sabían dicir, os informes técnicos da medición arqueolóxica e se
chamou e xa  o  tomas,  e  xa  o  colles,  e  xa fas...  se  vas  con ese  espírito  de  facer  a
polémica, comigo non vas contar. Tiras a pedra e escondes a man”. 

 
E non sendo outro o obxecto da sesión, o Sr. Alcalde-Presidente procede

a levantala,  sendo as 23:25 horas do día da data do que como Secretaria dou
fe e certifico.

O Alcalde-Presidente, A Secretaria, 

Asd: Eduardo J. Parga Veiga       Asd: Mª Loreto López Fernández

